
Зыщ ди блэкIари, зыуэ щрет ди къэкIуэнури!

Лъэпкъ 
газетхэм я 

къыдэкIыгъуэ 
зэхэт

КъБР-м и Правительствэм и Унэм республикэм и Iэтащхьэ 
КIуэкIуэ Казбек иджыблагъэ щызэхуишэсащ Правительствэм 
хэт къулыкъущIэхэр. Абы хэтащ КъБР-м и Правительствэм и 
УнафэщI Мусуков Алий, КъБР-м и Iэтащхьэм и Админист рацэм 
и УнафэщI Къуэдзокъуэ Мухьэмэд, КъБР-м и вице- премьер 
Хъубий Марат, КъБР-м транспортымрэ гъуэгу хо зяйствэмкIэ и 
министр ДыщэкI Аслъэн, егъэджэныгъэмрэ щIэныгъэмкIэ ми-
нистр Езауэ Анзор, узыншагъэр хъумэнымкIэ министр Къалэ-
батэ Рустам. 

ЗЭХУЭСЫМ япэ щрагъэща Iуэхугъуэхэм ящыщщ республикэм 
и егъэджэныгъэ IэнатIэм ехьэлIахэр. Къапщтэмэ, къызэхуэсахэр 
тепсэлъыхьащ еджапIэхэр, гъэсапIэхэр гъэ еджэгъуэщIэм зэ-
рыхуэхьэзырым, мыгувэу екIуэкIыну шыщхьэуIу зэIущIэхэр къы-
зэгъэпэща зэрыхъум. КIуэкIуэ Казбек и псалъэм къыхигъэщащ 
IэнатIэм IэщIагъэлI ныбжьыщIэхэр къешэлIэн зэрыхуеймрэ а 
Iуэхугъуэм нэхъри зэрызегъэужьыпхъэ Iэмалхэмрэ. 

Апхуэдэу Правительствэм хэтхэм и гугъу ящIащ бюджет лэ-
жьакIуэхэм я улахуэм шыщхьэуIум и 1-м проценти 10-кIэ зэ-
рыхэхъуэнум. 

Узыншагъэр хъумэнымкIэ IэнатIэм щытепсэлъыхьым, жаIащ 
Эльб рус жылэм сымаджэщ, Куба къуажэм амбулаторэ мы гъэм 
къызэрыщызэIуахынур. АмбулаторэщIэ щаухуэ Кэнжи. Джэр-
мэншык, Чыщбалъкъ, Котляревскэ, Аруан, Янтарнэ, Урожайнэ 
жылэхэм дэт амбулаторэхэр къызыхуэтыншэу зэрагъэпэщыж, по-
ликлиникэу блы зыхуей хуагъэзэжынущ. А IуэхущIапIэхэр 
 къы зэрагъэпэщынущ зыхуеину медицинэ IэмэпсымэхэмкIэ. 
 Кар диологие диспансерым рентген зэращI компьютер томо-
графыщIэ щагъэувынущ. Республикэ клиникэ сымаджэщым и 
нейрореабилитацэ къудамэм щагъэуващ роботым и Iэмалхэр зи 
лъабжьэ медицинэ Iэмэпсымэ зэхэт. КъинэмыщIауэ, зэIущIэм 
къыщаIэтащ Республикэ сабий сымаджэщым щекIуэкI зэгъэ-
пэщыжыныгъэхэр и кIэм зэрынэсымрэ ДэIэпыкъуэгъу псынщIэм 
и къудамэ Республикэ клиникэ сымаджэщым зэрыщау хуэнумрэ 
епха Iуэхугъуэхэр. 

ЦIыхухэм я узыншагъэр хъумэным щытепсэлъыхьым, КIуэкIуэ 
Казбек жиIащ худочых зиIэ сымаджэхэр хущхъуэкIэ ирикъуу къы-
зэгъэпэщынымрэ район медицинэ IуэхущIапIэхэм щылажьэ 
 дохутыр ныбжьыщIэхэр Iуэхум тегъэгушхуэн зэрыхуеймрэ. 

Гулъытэ хэха хуащIащ СВО-м хэт ди зауэлIхэмрэ абыхэмрэ я 
унагъуэхэмрэ зэрадэIэпыкъуми. А Iуэхум ехьэлIа лэжьыгъэ псоми 
КъБР-м и Iэтащхьэм и нэIэ тригъэтщ. 

Зэхуэсым къыщаIэтащ республикэм и гъуэгу хозяйствэр мы зэ-
маным зэрыт щытыкIэм ехьэлIа Iуэхугъуэхэри. Лъэпкъ проект-
хэмрэ федеральнэ программэхэмрэ я лъабжьэу ди щIыналъэм 
лэжьыгъэхэр щокIуэкI гъуэгу 88-м. Абыхэм ящыщу 70-м лэ-
жьыгъэхэр щызэфIэкIащ. ШыщхьэуIу мазэм къриубыдэу иджы-
ри яухынущ гъуэгуи 4-м щекIуэкI зэгъэпэщыжыныгъэ лэ-
жьыгъэхэр. Псори зэхэту къапщтэмэ, а унэтIыныгъэмкIэ мы гъэм 
и кIуэцIкIэ зыхуагъэувыжа планым и процент 90-р мыгувэу 
гъэзэщIа хъунущ. 

КъБР-м и Iэтащхьэ КIуэкIуэ Казбек УФ-м и Лъэпкъ гвардием 
и дзэм и къудамэу КИФЩI-м щыIэм и унафэщIым и къуэдзэ 
Чернай Олег лэжьыгъэ IуэхукIэ IущIащ. 

ПОЛИЦЭМ и генерал-майор Чернай Олегрэ КIуэкIуэ Казбекрэ 
зэрызэдэлэжьэнум теухуауэ зэчэнджэщахэщ. Псалъэм папщIэ, 
Урысей гвардием и къудамэу КъБР-м щыIэм хыхьэ гупхэу дзэ 
Iуэху хэхам зи къалэнхэр щызыгъэзащIэхэм дяпэкIэ зэрызыщIа-
гъэкъуэну щIыкIэхэм тепсэлъыхьащ. 

Чернай Олег и цIэкIэ КIуэкIуэ Казбек фIыщIэ яхуищIащ Урысей 
гвардием хэтхэм, «Iэщэ яIыгъыу ди Хэкур зыхъумэ ди щIалэ псо-
ми». Республикэм и Iэтащхьэр абыхэм ехъуэхъуащ узыншагъэ 
яIэну, ТекIуэныгъэр я Iэпэгъуу щхьэж и унэ къекIуэлIэжыну. 

ПщIэ зыхуэсщI си лъэпкъэгъухэ, си хэкуэгъу лъа-
пIэхэ!

Къэбэрдей-Балъкъэрым, Къэрэшей-Шэрджэ-
сым, Адыгейм шыщхьэуIум и 1-м илъэс къэс ща-
гъэлъапIэ Хэкум къэзыгъэзэжа адыгэхэм я махуэр. 
Лъэпкъым дежкIэ мыхьэнэшхуэ зиIэ а махуэмкIэ 
сыхуейт Дунейпсо Адыгэ Хасэм и ГъэзэщIакIуэ гуп-
ми, сэри къыдбгъэдэкIыу гурэ псэкIэ сынывэхъуэ-
хъуну.

Косовэ щIыналъэм щекIуэкIа зауэр зэрыувыIэрэ 
илъэс 25-рэ блэкIащ. Ауэ абы хэкIуэдэнкIэ шына-
гъуэ къызыщхьэщыхьэгъа ди лъэпкъэгъухэм, зэ-
гуэр Хэкур зрагъэбгынауэ щытахэм я щIэблэм, 
 Хэкум къагъэзэжыну я насыпым къихьащ, зэрыIы-
гъыу, гупышхуэу зэщIыгъуу къэкIуэжыну яхузэ-
фIэкIащ. ХамэщI щыпсэухэр адэжь лъахэм къи-
хьэжыну, лъэпкъыр зэрыубыдыжыну Iэмал зэры-
щыIэр адыгэхэм я фIэщ зыщIа къэхъукъащIэр абы 
лъандэрэ лъэпкъ махуэгъэпсым хэтщ, зэдэдгъэ-
лъапIэу, нэхъыжьхэм ди деж къахьэса фIэщхъу-
ныгъэр имыгъэкIуасэу.

Абы щыгъуэ адыгэхэм яхузэфIэкIащ зэрызэры-
Iыгъыр, дэнэ щIыпIэ щымыпсэуми, зэхуэгумащIэу, 
зэлъэIэсу зэрыщытыр дуней псом я фIэщ ящIын. 
Ижь лъандэрэ лъэпкъым къыдэгъуэгурыкIуэ хабзэ 
дахэхэм ящыщу зыр зым дэIэпыкъуныр, зэ ры-
хузэфIэкIкIэ щIэгъэкъуэн зэхуэхъуныр IэщIыб зэ-
рымыхъуар, цIыху щIыкIэм къызэрыхэнар нэры-
лъагъу хъуат.

ПсэзэпылъхьэпIэ ихуа ди лъэпкъэгъухэр хэку-
жьым къэшэжыныр жылагъуэ-политикэ мы -
хьэнэшхуэ зиIэ Iуэхугъуэшхуэт. Урысейр хэлIы-
фIыхьу зэфIигъэкIа мы Iуэхум и пщIэр дунейпсо 
утыкум зэрыщиIэтам, и цIыхум къызэрыщыжын 
зэфIэкI зэрыбгъэдэлъыр къызэригъэлъэгъуам и 
мыза къуэу, хамэщI щыпсэу адыгэхэм хэкум 

къагъэзэ жыну тригъэгушхуэгъат.
Ди лъэпкъэгъухэм Хэкум къезыгъэгъэзэжыр 

 гъащIэм зиIуигъэува гугъуехь зэмылIэужьы-
гъуэхэм я закъуэкъым. Гум и джэ макъым едаIуэу, 
я адэжьхэр зэгуэр щыпсэуа лъахэр псэупIэу 
къыхэзыххэм я бжыгъэм хэхъуэ зэпытщ. Нобэ 
адэжь хэкум цIыху мини 5-м щIигъум къихьэжащ, 
абы и зыужьыныгъэм гуащIафIэу хуэлажьэу, я 
 гуащIэдэкIкIэ псэуныгъэр ирагъэфIакIуэу. Къыхэз-
гъэщыну сыхуейт къэрал IуэхущIапIэхэм ди лъэп-
къэгъухэр зыщыIущIэ лъэпощхьэпохэр щхьэща-
хыу, адэжь щIыналъэм щекIуэкI гъащIэм тыншу хэ-
зэгъэжыным теухуауэ лэжьыгъэшхуэ зэрызэфIа-
хыр.

Ди къуэшхэ, ди шыпхъухэ!
Илъэс куэдкIэ Хэкум пэIэщIэу фыпсэуа пэтми, 

абы къэвгъэзэжу щIэрыщIэу щыIэныгъэм зев-
гъэзэгъыжыну фызэрытегушхуар лIыгъэ ирокъу, 
къытщIэхъуэ щIэблэм дежкIи щапхъэ узыншэщ. 
Дэнэ щIыпIэ фыщыпсэуами, фи адэжьхэр зэрыкIа 
щIыпIэхэм гурэ псэкIэ фыкъепхауэ, яхувиIэ пы-
щIэныгъэхэр фымыгъэкIуэду фыкъекIуэ кIащ. Къ-
апщтэмэ, нобэр къыздэсым адыгэхэр адрей 
лъэпкъхэм яхэмыкIуэдэжу къызэтезына щхьэу-
сыгъуэхэм ар ящыщщ. Къэвгъэзэжа нэужьи, фы-
къэзылъхуахэм я хъуэпсапIэхэр нэхуапIэ фщIащ - 
мыбдеж унагъуэ щывухуэжащ, мамыр гъащIэми 
фи Iыхьэ хэфлъхьэу фыщыпсэууэ фыхуежьэжащ.

Адэжь лъахэм фыкъызэрыхуэпэжым папщIэ 
фIыщIэ фхузощI. Дэтхэнэми узыншагъэ, дуней ма-
мыр, гъащIэ зэпэщ ефхьэкIыну сынывохъуэхъу, ди 
зэхуэдэ Хэкум и фIыгъуэ мыухыжыр псоми 
къытлъэIэсу дыщыIэну си гуапэщ.

СЭХЪУРОКЪУЭ  Хьэутий,
Дунейпсо Адыгэ Хасэм и тхьэмадэ.

Нобэ щыщIэдзауэ
улахуэм хохъуэ

ТекIуэныгъэр я Iэпэгъуу

Гугъэр зымыгъэкIуасэ махуэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР

Нобэ, шыщхьэуIум и 1-м, 
адыгэ лъэпкъым дгъэлъапIэ 
махуэщIым - Хэкум къэзыгъэ-
зэжа адыгэм и махуэм - гукъы-
дэжышхуэ иIэу гъэ къэс IущIэу 
щытащ адэжь щIыналъэр гу 
 лъащIэм щызыгъафIэу, Хэку-
анэри псэри зы чысэм илъу 
къэзылъытэу зи дунейр езы-
хьэкIа Абеикъуэ Шухьэиб Мэ-
зан и къуэр (1936 - 2021). Кавказ 
щIыналъэм 1763 гъэм къы щы-
лыду илъэси 101-кIэ екIуэкIа 
 зауэм ди лъэпкъым къыхуихьа-
уэ щыта бэлыхьхэмрэ гугъуехь-
хэмрэ, щыщIэныгъэ инхэмрэ 
насыпыншагъэшхуэмрэ, лейм-
рэ залымыгъэмрэ я лъэужь 
куэд зыгъэвахэм ящыща 
адыгэл Iу дунейм тетащ ар. 

АДЫГЭМ и дэтхэнэ бын псэ 
 къабзэри дапщэщи хуэнэхъуеин-
шэщ ди къурш уардэхэм, тафэ 
 хуитышхуэхэм, псы уэрхэм, лъа-
хэрыс цIыхухэм - ХЭКУ псалъэм 
къызэщIиубыдэ псоми. Шухьэиб 
и гъащIэ псор ирихьэкIащ а фIы-
гъуэр и гум щигъафIэу, и псэ 
 лъащIэм щихъумэу. ХамэщIыр 
псэупIэ зыхуэхъуа адыгэ истам-
былакIуэхэм къащIэхъуа щIалэм 
адэжь хэкум щыпсэуныр и 
 хъуэпсапIэ нэхъыщхьэ дыдэрэ 
гъащIэ джэлэсу къилъытэу щы-
тащ. А гурылъ IэфIыр зэзыгъэ-
хъулIэу нахуапIэ япэу зыщIыфа 
ди лъэпкъэгъухэм ящыщами, 
абы илъэс 50-м нэскIэ щыпсэу-
жами, езым жиIэу зэрыщытам-
кIэ, зигъэнщIатэкъым фIыуэ 
 илъагъу хэку-анэмкIэ. Ар икIи 
гурыIуэгъуэт: «икIута из хъужыр-
къым», - жиIащ пасэрейм. И 
 гъащIэм щытепсэлъыхьыжкIэ, и 
илъэсхэр, щыпсэуа щIыпIэм 
елъытауэ, ипэрэ иужьу игуэшу 
щытащ. И гур къызэфIэнэрэ и 
нэхэм нэпс къафIыщIэкIыу ап-
хуэдэт ар. А дадэм и нэхэм къа-
щIэж нэпсыр зэми къыпщыхъурт 
нэхъ шыугъэу, гуащIэу, пщтыру 
щыту, епсэлъылIэми ди гур 
 кърасыкIырт абыхэм. ИтIанэ, 
адэжь хэкум и куэщIым щи-
гъакIуэ махуэхэм я гугъу щищIкIэ, 
а нэпс дыдэхэр гуфIэ нэпс ща-
бэхэм, къабзэхэм хуэкIуэжырт. 
Гугъэмрэ хъуапсэмрэ зэи умы-
гъэкIуэду упсэун зэрыхуейм и 
щапхъэщ Шухьэиб и гъащIэм и 
къекIуэкIыкIар. 

Урыс-Кавказ зауэм и лъэхъэ-
нэм гузэвэгъуэ къызылъэIэсу бэ-
лыхь куэд зыгъэва ди лъэп къым 
и нэхъыжьхэм а зэман жыжьэм 

«Хэку» псалъэм и мыхьэнэ абрагъуэр

ябгынат адэжь щIыналъэр. Абеи-
къуэхэ Ислъэмей щыщщ. Шу-
хьэиб и адэ Мэзан абы къыщалъ-
хуащ. ЛIэщIыгъуэ блэкIам и пэ-
щIэдзэ дыдэхэм абы и адэшхуэ 
Абеикъуэ Мухьэмэдрэ абы и 
шынэхъыщIэмрэ я унагъуэхэр я 
гъусэу хэкум икIащ. Я къэкIуэ-
нумрэ зэрыс хъуа къэралым 
 щызекIуэ хабзэхэмрэ яхузэхуэ-
мыгъакIуэу, зэрахьэ диныр зэ-
рахъумэным тегужьеикIарэ къэ-
зызэуа лъэпкъышхуэм и цIыху-
хэм яIэ фIэщхъуныгъэм залымы-
гъэкIэ бэр зэщIрагъэщтэным 
щыщтэу къэна бгырыс куэдым я 
щхьэм кърикIуащ апхуэдэ бэ-
лыхьыр. ХьэжыщI кIуэ щIыкIэу 
лъахэр ябгынащ абы щыгъуэ 
адыгэ куэдым, я унагъуэхэри я 
гъусэу. 

Шухьэиб жиIэжу зэрыщытам-
кIэ, а лъэхъэнэм абы и адэм и 
ныбжьыр илъэс 13 - 15-хэм нэсат. 
Абы фIыуэ ищIэжырт и лъахэри, 
къыщалъхуа, къыщыхъуа жылэ-
ри. ФIыгъуэшхуэхэм хуэдэу ахэр 
и псэм щигъафIэу и илъэсхэр 
ирихьэкIащ. Дунейр зэтесабы-
рэжмэ, къагъэзэжын я гугъэу 
псэуащ ахэр куэдрэ. А хъуэпса-
пIэр гу лъащIэм щагъафIэ зэпы-
турэ, ар щIэблэм щIэин нэхъыщ-
хьэу къыхуагъанэурэ, илъэсхэр 
кIуащ. Ауэрэ унагъуи хъуащ, 
щIэбли къащIэхъуащ. Иорда-
нием и къалащхьэ Амман 1936 
гъэм къыщалъхуащ Шухьэиб. 
Курыт школыр къиуха нэужь, 
электроникэмрэ электротехни-

кэмрэ хуеджащ, политикэ Iуэху-
ми дихьэхащ. Коммунист партым 
хэтхэм я Iуэху еплъыкIэхэр фIэ-
тэмэмти, Иорданием щызэхэт 
апхуэдэ партым хыхьауэ щытащ. 
СССР-м а лъэхъэнэм комму-
нистхэм щатетыгъуэ дахэти, ди 
къэралым ирахауэ парт литера-
турэ гуэрхэр къыIэрыхьэмэ, щэ-
хуу щIиджыкIырт. Совет Сою-
зым, псом хуэмыдэу Кавказым 
икIыу зыгуэр Иорданием кIуамэ, 
абы нэхърэ нэхъ хьэщIэ лъапIэ я 
щIыгум имыхьауи къащыхъурт 
хэхэсхэм. 

И хэкум пэжыжьэ щIыналъэм 
къыщалъхуами, зэрыадыгэр, 
Къэ бэрдейм зэрыщыщыр ящIэ-
жу щIэблэр къагъэхъуащ нэ-
хъыжьхэм. Абеикъуэ Мэзан 
 пхъуитIрэ къуитIрэ иIэти, быным 
анэдэлъхубзэмкIэ фIэкIа зэи еп-
сэлъакъым, лъэпкъ хабзэмрэ нэ-
мысымрэ я гъащIэ гъуазэу къи-
гъэтэджыныр и гурылъу. Адэм и 
ущие псалъэм щIэт бынми пасэу 
къагурыIуащ, хьэрып къэралым 
щыпсэуми, зэрылъэпкъ щхьэ-
хуэр, я гур зы махуи щамыгъэ-
тIылъу илъэсхэр ирахьэкIащ. Ап-
хуэдэ псалъэхэр и гъуазэу къэ-
хъуащ Шухьэиб щIалэри. Адыгэ-
хэм хуэдэу зи хэкур фIыуэ 
зылъагъу куэд щымыIэу, адыгэ-
псэмрэ адыгэгумрэ адрейхэм 
емыщхьу жиIэрт абы икIи къы-
щыхъурт адыгэхэр, дэнэ щыIэ ми, 
сытым дежи щалъхуа хэкум, и 
анэ дэлъхубзэр щыхуит, и лъэп-
къыр щыпсэу щIыналъэм хуэпаб-

гъэу. Абеикъуэм къызэрилъы-
тэмкIэ, Хэкури псэри зы чысэм 
илъщ,  хэкури укъэзылъхуа анэри 
а зы къуэпсымкIэ гум пыщIащ, 
зэхэдз лъэпкъ ямыIэу. Абы 
фIыщIэшхуэ яхуищIырт нэ-
хъыжь хэм, лъэпкъ хабзэр, адыгэ-
бзэр фIы гъуэ ину щIэблэм хуа-
хъумэну лIыгъэ къазэрыкъуэкIам 
папщIэ. 

Адэжь хэкум цIыхум хуиIэ 
гурыщIэр лъым хэт адэ щIэину 
къыдалъху къыщIэкIынщ. Шу-
хьэиб и адэшхуэ Абеикъуэ Му-
хьэмэд быныр ипIащ, хэхэс гъа-
щIэм хигъэуващ, ауэ зэи щигъэ-
гъупщакъым хы адрыщIымкIэ 
Хэкурэ лъэпкърэ зэрыщаIэр. 
Апхуэдэущ и щIэблэр къызэри-
гъэхъуар Шухьэиб и адэ Мэзани. 
Абы бынихри: Шэрифэ, Шэхьи-
рэ, Iэдиб, Шыхьбан, Шухьэиб, 
Ба шир сымэ - псори щIипIыкIащ 
хэку лъагъуныгъэм, абы и къа-
рум нэхърэ нэхъ лъэщ псэм 
зэрыхэмылъыр хьэкъ ящищIу. 
Адэжь хэкум теухуауэ ищIэж псо-
ри къигубзыгъыжурэ быным 
яжриIэжырт адэм. И ныбжьым 
теухуауэ куэд имылъэгъуами, 
щIалэ цIыкIуу хэкур зрагъэбгына 
Мэзан и гукъэкIыжхэр мащIэтэ-
къым. Ар тепсэлъыхьырт Бахъ-
сэн аузыр гъунапкъэншэу къы зэ-
рыпщыхъум, щIымахуэм псыр 
щыщтым деж, абы зэныбжьэгъу-
хэм чын къыщрахуэкIыу зэры-
щытам, адэкIэ-мыдэкIэ къыщыкI 
щхъуантIагъэм хуэдэ адэжь хэ-
кум фIэкIа нэгъуэщI щIыпIэ зэ-
рыщымыIэм, и цIыхухэм хуэдэ 
зэрыгъуэтыгъуейм… 

Адэм и дэтхэнэ псалъэри зып-
хидзырт хэкупсэ нэсу къэхъу 
Шухьэиб и гум. Нэхъыжьым зи 
гугъу къахуищI Iуащхьэмахуэ 
къыщIэж псынэ щIыIэр зэнзэ-
ныпсу и джийм ежэхыу, акъужь 
къабзэмкIэ тхьэмбылым щызу 
бауэу, и адэм зи гугъу ищI чын 
вур езыми кърихуэкIыу мыл-
гъурыджэм тету къыщыхъурт 
абы. А псори и гум илъу, щIа-
лэщIэм и щхьэм гупсысэрэ 
 хъуэпсапIэу щызэблэжым щIэи 
гъуни яIэтэкъым. ЖиIэжу зэры-
щытамкIэ, абдеж и гум къы щыу-
шыпащ Хэкум Iэмал имыIэу къи-
гъэзэн зэрыхуейм епха мурад 

быдэр. Абы иджы зэрыадыгэр 
ищIэ къудейтэкъым - ар и гумрэ и 
псэмрэ, и Iэпкълъэпкъым, и 
лъынт хуэ псоми щыгъэбыдауэ 
хэлъ лъы налъэт абы и дежкIэ. 
Адэжь щIыналъэм и теплъэр, ар 
зэи имылъэгъуами, и пщIыхьым 
хэмыкIт, и нэгуми щIэмыкIт. 
 Мэзан апхуэдизкIэ щIэхъуэпсырт 
хэкум къигъэзэжынуи, «лъэс 
 мыгъуэми, сыкIуэжынт», щIэх-
щIэхыурэ зэрыжиIэр зэхихырт 
щIалэм. Адэм и псэм и щытыкIэр 
зыхэзыщIэ къуэм зы махуэм 
 нэхърэ адрейм нэхъ лъэщыжу 
къыпкърыхьэрт гу лъащIэм щи-
гъафIэ и хъуэпсапIэр. Мэзан ду-
нейм ехыжа нэужь, абы мурад 
ищIащ икIэщIыпIэкIэ а Iуэхур 
зэрихуэну. А мурадыр абы къе-
хъулIэнымкIэ сэбэпышхуэ хуэ-
хъуауэ щытащ Къэбэрдей Адыгэ 
Хасэм и тхьэмадэ ХьэфIыцIэ 
Мухьэмэд. А цIыху хэкупсэр къы-
дэIэпыкъуурэ, зэман кIэщIым 
 къриубыдэу загъэхьэзырыжри, 
апхуэдэ щIыкIэкIэ хэкужьым 
къэкIуэжащ Шухьэиб, и унагъуэр 
и гъусэу. Куэд дэмыкIыу абыхэм 
псэупIэ яхуэхъуащ Бахъсэн къа-
лэр. Ди щIыналъэм щыбэгъуащ 
Абеикъуэхэ я унагъуэр: я бынхэр 
унагъуэ хъужащ, щIэблэхэр 
 къащIэхъуащ. Шухьэиб сыт хуэдэ 
гугъуехьи гуауи игъэвами, и 
жьыщхьэ насыпыфIэу зилъытэ-
жу дунейм тетащ.

«Хэкуншэ уи щхьэр ауэ хъуамэ, 
Темыт дунейм уэр щхьэкIэ 
гупсэхуж», - щыжеIэ усакIуэ цIэ-
рыIуэ Брат Мурат и къалэмыпэм 
къыпыкIахэм ящыщ зым. Зи хэку 
зыгъуэтыжу зи гум жьы дихужа 
хэкупсэр илъэс 85-рэ хъуауэ ду-
нейм ехыжащ. «И къупщхьэ 
хужьхэр Хэкум и щIы фIыцIэм» и 
IэмыщIэ ирилъхьэжри, и гур 
псэхужащ абы. Адэжь щIына-
лъэм япэу къихьэжа Абеикъуэ 
Шухьэиб хиша лъагъуэ махуэм 
иужькIэ адыгэ куэд къытеуващ, я 
Хэку-анэри зрагъэгъуэтыжащ. 
ХамэщIыр ноби зи псэупIэу 
къэнэж ди лъэпкъэгъухэр, шэч 
хэмылъу, мэхъуапсэ а гъуэгум 
 теувэну. НэхъыжьыфIми зэры-
жиIауэ, фи гур фымыгъэкIуэду 
фыхуэкIуэ ерыщу а мурадым. 

ЖЫЛАСЭ Маритэ.

Балъкъэр Щамил хэхэс адыгэхэм я 
щIэблэщ, ар Сирие Хьэрып Респуб-
ликэм и къалащхьэ Дамаск къыщалъ-
хуащ. Хэкужьыр зи плъапIэу псэу абы и 
адэ-анэхэу Умаррэ Бахиджэрэ хъуэп-
сапIэу яIэт я лъэпкъым и къуэпсыр 
 къыщежьэ щIыналъэр я быным ирагъэ-
гъуэтыжыну. Нэхъыжьхэм я нэ къызы-
хуикIыр Тхьэм  нахуапIэ яхуищIащ. Хэ-
кур зэрызра гъэгъуэтыжам, абы ще-
кIуэкI псэукIэм зэрыхэзэгъэжам и гугъу 
къытхуи щIыжащ Щамил. 

- ДИ адэ-анэм сытым дежи хэкум и 
 хъыбар дыщIагъэдэIурт, абы нэхъ щIыпIэ 
дахэ щымыIэу къытхуаIуатэрт. Дамаск 
щызэхэт Адыгэ Хасэм езыхэр екIуалIэрти, 
Хэкужьым къикIыу хьэщIэ къэкIуамэ, са-
бийхэри дашэурэ ахэр дагъэлъагъурт, 
абыхэм жаIэм дыщIагъэдэIурт. 1981 гъэм 
ахэр япэу къэкIуат я адэжь щIыналъэм. 
Мис абы щыгъуэм мурад быдэ ящIат гу ва-
щIэхами къагъэзэжыну. «Бынхэм я нэ-
хъыжьыр курыт школ нэужьым Налшык 
еджапIэ догъакIуэ, абы къыкIэлъыкIуэу 
курытыр, нэхъыщIэм къыщиухкIэ зэ-
рыунагъуэу зыкъыдоIэтри, докIуэж 
 Хэкум», - жаIэри быдэу траухуат. Апхуэ-
дэуи къэхъуащ, 1995 гъэм ди унагъуэм 
псэупIэ хуэхъужащ адэжь щIыналъэр. 

Быным я нэхъыжьыр сэрати, сэ лъа-
гъуэхэш сыхъуащ - 1989 гъэм сыкъэкIуэ-
жащ. Хэкум еджапIэ ущыщIэтIысхьэн 
ипэкIэ урысыбзэр щызрагъащIэ подкур-
сыр къэбухын хуейти, япэу Мэхъэчкъалэ 
сыкъакIуэри, зы илъэскIэ абы бзэр щыз-
джащ, 1990 гъэм Къэбэрдей-Балъкъэр 
къэрал университетым медицинэмкIэ и 

Гува-щIэхами  къагъэзэжыныр
ди  адэ-анэм  я  мурад  быдэт

къудамэм сыщIэтIысхьащ. Ар 1996 гъэм 
къэзухри, интернатурэр Шэджэм район 
сымаджэщым щесхьэкIащ. Абы иужькIэ а 
сымаджэщым нэм щеIэзэ и къудамэм 
лэжьэн щыщIэздзащ. 2007 гъэм, сызэ-
рылажьэм хуэдэурэ, Ростов къалэм ас-
пирантурэм сыщыщIэтIысхьэжри, 2009 
гъэм Москва щыIэ, Гельмгольц и цIэр 
зезы хьэ, нэ узыфэхэмкIэ щIэныгъэ-къэху-
такIуэ  институтым си кандидат лэжьыгъэр 
щыпхызгъэкIащ.

Ди адэ-анэм зэраубзыхуауэ, сэ къыс-
кIэлъыкIуэу си къуэш Гъазий къэкIуэжащ. 
Абы Къэбэрдей-Балъкъэр къэрал мэкъу-
мэш академиер къиухащ, иужькIэ 
 КъБКъУ-м юрист IэщIагъэри щызригъэ-
гъуэтыжащ. Си шыпхъу Нанси КъБКъУ-м 
инджылызыбзэмкIэ и къудамэм щеджащ. 

- Щамил, укъыщыхъуа, уи псэупIэр 
щызэтеувауэ екIуэкI къэралыр къэб-
гъанэу, ар уи адэжь хэкуу щытми, нэ-
гъуэщI щIыналъэм щIэрыщIэу уи гъа-
щIэр щызэтебухуэжыныр тыншкъым. 
Абы и лъэныкъуэкIэ фыкъыздэкIуэжам 
дауэ фахэзэгъэжа?

- Пэжщ, тыншакъым, ауэ ди адэм ищIа 
мурадыр быдэт, и къуэпс Хэкужьым щи-
дзыжынымкIэ сыт хуэдэ гугъуехьми хуэ-
хьэзырт. Ди Iуэхур къытщигъэпсынщIащ 
си адэ-анэр нэхъапэу къыщыкIуам мы-
быкIэ щыIэ я благъэхэр къагъуэтыжауэ, 
зэпыщIэныгъэхэр яIэу зэрыщытам. ИтIанэ 
си къуэшымрэ сэрэ нэхъапэ дыкъэкIуати, 
ныбжьэгъухэри диIэ хъуат. Мис абыхэм 
зэрыхъум хуэдэурэ чэнджэщкIи IуэхукIи 
зыкъытщIагъакъуэурэ ди псэукIэр тэмэму 
зэтеуващ.

- Хэкум и хъыбархэм щIапIыкIа уэ япэу 

ар щыплъэгъуам сыт зыхэпщIар?
- Абы щыгъуэм иджы хуэдэу занщIэу 

Налшык укъакIуэртэкъым. Япэу Москва 
сыкъекIуалIэри, абы тхьэмахуэкIэ сыдэ-
сащ. ИтIанэ урысыбзэр щызэзгъэщIэну 
подкурсым сыщIэтIысхьэн хуейти, Мэ-
хъэчкъалэ кIуэнухэм сахэхуащ. ФокIадэм 
и 1-м еджэн щIэддзащ. Налшык а 
илъэсым и жэпуэгъуэ мазэм сыкъэкIуащ. 

Мэхъэчкъалэ къикIыу Налшык къакIуэ 
 автобусыр Осетие Ищхъэрэ - Аланием и 
щIыналъэм къихьэри, Владикавказ 
щеджэ адыгэ студент гуп къитIысхьащ. 
Хэкур зэуэ спэгъунэгъу къысхуащIат 
абыхэм. Мэхъэчкъали щеджащ адыгэ 
щIалэхэр, ахэри зэзгъэцIыхуат, ноби 
дызэныбжьэгъуу дыкъызэдогъуэгуры -
кIуэ. Ауэ автобусым а гупыр адыгэбзэкIэ 
псалъэу къыщихьэм гурыщIэ лъагэ гуэр 
си гум къыщагъэушат. Хэкум теухуауэ 
сызэрыцIыкIурэ зэхэсхамрэ слъэгъуамрэ 
зэзгъапщэмэ, абы и дахагъэм и гугъу 
 щащIым зыкIи ирагъэлеятэкъым. Хъы-
бархэм зэрыхэтам хуэдэт си нэгу щIэкIыр. 
ГукIи псэкIи зыхэсщIащ ар сызэрейр. 
ЦIыхухэм я деж щызыхэс -щIа гуапагъэри 
сщыгъупщакъым. СыткIи къытщIэупщIэу, 
«къэкIуэжхэр нэхъыбэ фыхъужарэт, псо-
ми къэвгъэзэж», - жаIэу апхуэдэт. ЖысIэ-
нуращи, си Хэкум щып сэухэр гу къабзэщ, 
псэ хьэлэлщ. 

- Щамил, хамэ щIыналъэ укъыщы-
хъуами, уи анэдэлъхубзэр фIы дыдэу 
уощIэ. 

- Ар, псом япэрауэ, зи фIыгъэр си адэ-
анэращ. ЦIыхум и анэдэлъхубзэр ищIэн-
имыщIэныр зэлъытыжар и унагъуэращ. 
Ди унагъуэм адыгэбзэр имылъатэмэ, 
абыкIэ дыщызэмыпсэлъатэмэ, бзэр 
 тщIэнутэкъым. Мыбдеж апхуэдэ щапхъэ 
куэд къыщыпхьыфынущ, ди адыгэм зи 
анэдэлъхубзэр зымыщIэжу яхэтыр ма-
щIэкъым. Дыщысабийм унэм адыгэб-
зэкIэ дыщызэмыпсалъэу ди анэм зэхи-
хамэ, ди Iупэм шыбжий сыр плъыжь тIэкIу 
къыщихуэрт. Хамэ щIыпIэм ди анэдэлъ-
хубзэр тщIэуэ дыкъыщыхъунымкIэ ари зы 
Iэмал телъыджэу абы къигъэсэбэпат. 
 КъищынэмыщIауэ, Адыгэ Хасэм декIуа-
лIэрт. Абыи бзэр щызджащ, къэфакIуэ  
ансамблми сыхэтащ. Бзэр тIурылъу, хаб-
зэр тщIэуэ, лъэпкъым и щэнхабзэм дыщы-
гъуазэу дыкъызэрыхъуар зыдэлъагъуп-
хъэр, ар зи фIыщIэр ди адэ-анэращ.

Епсэлъар 
ЩХЬЭЩЭМЫЩI  Изэщ.

БАЛЪКЪЭР
Щамил:

Фэеплъ

КъБР

Сирием, Тыркум, нэгъуэщI 
щIыпIэхэм къиIэпхъукIыжа ди 
лъэпкъэгъухэр къызэрытхэзэ-
гъэжар, Къэбэрдей-Балъкъэ-
рым, къэралым щекIуэкI Iуэху-
хэм жыджэру зэрыхэтыр гуа-
пэщ. Апхуэдэщ шыкIэпшы науэ, 
уэрэджыIакIуэ щIалэ Уэтей 
 Хьэземи. 

МАКЪАМЭР зи псэм хэлъ Хьэ-
зем пасэу уэрэд жыIэным ди-
хьэхащ. Сирием зауэ къыщы-
щыхъеям къэзыгъэзэжа уна-
гъуэхэм я щIэблэм щыщщ. Абы 
лъандэрэ илъэс 15 дэкIыжащ. 
ЯпэщIыкIэ Налшык санаторэм 
щыпсэуащ. Иджы Благовещенкэ 
къуажэм дэсщ. И адэ Амир Аб-
хъаз зауэм хэтащ. И адэ къуэш 
Умар иракыдзэм и кхъухьлъатэ-
зехуэти, Абхъаз зауэр къызэры-
хъеям и хъыбарыр щызэхихым, 
къэкIуэжри, зи щхьэхуитыны-
гъэм щIэзэу и къуэшхэм якъуэу-
ващ. Хьэзем и адэшхуэ ФуIэди (и 
хьэдрыхэ нэху ухъу) лъэпкъ Iуэху 
дэзыгъэкI, адыгэбзэр, адыгэ хаб-
зэр хъума хъуным жыджэру хэ-
лэжьыхьахэм ящыщщ. Ар яхэ-
тащ Сирием Адыгэ ФIыщIэ Хасэр 
къыщызэзыгъэпэщахэм. 

Хьэрыпыбзэ фIэкIа зымыщIэу 
къэIэпхъуэжа Хьэзем псынщIэу 
адыгэбзэр, урысыбзэр, ин джы-

Къущхьэ (Мырзэ) Надим 1945 гъэм 
 Сирием щыщ КъунейтIрэ (Джолан) щIы-
налъэм хыхьэ Хъышней къуажэм къы-
щалъхуащ. И адэшхуэ Аслъэн и адэ 
Мыхьэмэт-Мырзэ Джылахъстэнейм 
 хиубыдэ Абей къуажэм дэкIри, абы Iэп-
хъуауэ щытащ. 

Надим Дамаск университетым хьэрып 
литературэмкIэ и къудамэр къиухащ 
1970 гъэм. Дамаск и школхэм ящыщ зым 
и унафэщIу щытащ, хьэрыпыбзэр Ма-
роккэм, Сауд Хьэрыпым щригъэджащ. 

1986 - 1999 гъэхэм ар лэжьащ Къу-
нейтIрэ и школхэм я егъэджакIуэхэм я 
лэжьыгъэр къипщытэу, район Iэтащ-
хьэу. Политикэ стратегие щIэныгъэхэм-
кIэ кандидатщ. «Тишрин» журналым, 
«Джолан» газетым я редактор нэхъыщ-
хьэ къулыкъухэр иIыгъащ. Ар зы зэ-
манкIэ щытащ Дамаск и Адыгэ ФIыщIэ 
Хасэм и тхьэмадэу. 

Надим и щхьэгъусэмрэ и щIалитIым я 
унагъуэхэмрэ и гъусэу 2013 гъэм Хэ-
кужьым къигъэзэжауэ Нартан щопсэу. 
Ар ди редакцэм къедгъэблагъэри, псэ-
лъэгъу тщIащ.

 
- Хэкужьым къэкIуэж гъуэгум дауэ 

фыкъытехьа хъуат, Надим?
- Япэрауэ, Сирием дыщыпсэуху зетхьа 

«Мырзэ» унэцIэм и къежьапIэр бжесIэни, 
Залинэ. Си адэшхуэ Мыхьэмэт-Мырзэ 
 муслъымэн щIыналъэм щылъапIэ «Му-
хьэмэд» цIэр къыхуагъанэри, абы пыт 
«Мырзэр» унагъуэцIэ хуащIауэ щыты-
гъауэ аращ. Лъэпкъ тхыдэм и гугъу тщIын 
щыщIэддзакIэ, ди лъэпкъ жыгри уэз-
гъэлъагъунщ (тхылъымпIэ зэпэплIимэ ин 
папкэм къыдех. - И. З.) Къэбэрдей-Балъ-
къэрым и дэфтэр хъумапIэмрэ Куржым я 
архивымрэ къыщагъуэтахэм япкъ иткIэ, 
си щIалэм нэгъуэщI зы щIалэ и гъусэу 
ягъэпсащ мыр. 1830 гъэм къыщежьэ ди 
лъапсэм зы къудамэшхуэу дызэрыхэтым 
сропагэ. Къапщтэмэ, си адэр щIалэ за-
къуэт, ауэ абы къыщIэхъуащ щIалийрэ зы 
хъыджэбзрэ, быным сэ сранэхъыжьщ. 
Алыхьым и фIыщIэкIэ псори дыузыншэщ, 
унагъуэ хъарзынэ дэтхэнэми иIэщ. Си 
 къуэшхэм ящыщ къэкIуэжакъым, ауэ си 
шыпхъур (Самихьэ Абеикъуэхэ я нысэщ) 
къэсшэжауэ и къуэм и унагъуэри езыхэри 
Налшык щопсэу. 

Хэкум сыкъэкIуэжыну сыхуейуэ сызэ-
рыщIалэрэ ар сигу илът. АрщхьэкIэ узэ-
рыхуейуэ хъумэ нэгъуэщI щыIэт?! Си адэр 
дунейм ехыжа иужь си къуэшхэм я Iуэху 
зесхуащ, ахэр езгъэджащ, иужькIэ сэ 
езыр унагъуэ сыхъуащ. Езы къэралым и 
къулыкъу сIыгъащ, район унафэщIу илъэс 
12-кIэ сылэжьащ. ИужькIэ генералхэр 
щрагъаджэ академием илъэскIэ си щIэ-
ныгъэм щыхэзгъахъуэри, стратегие по-
литикэмкIэ кандидат сыхъуащ. ИпэкIэ 
Адыгэ Хасэм и исполкомым сыхэтурэ сы-
къекIуэкIащ, Сирием и нэхъ къудамэш-
хуэм сринэхъыжьащ илъэс 15-кIэ. А псор 
щIыжысIэращи, зэи сыкъикIуэтакъым 
адыгагъэм папщIэ.

Дунейпсо Адыгэ Хасэм и етIуанэ кон-
грессыр Мейкъуапэ щыщекIуэкIам, Си-
рием къикIа лIыкIуэхэм сахэтащ. Адыгейм 
щыпсэу ди унэкъуэщхэр зэзгъэцIыхуакIэ 

Бгы дахэхэм сащыIуплъэкIэ...

зэфIэкIрэт?! Абы сыкъыщысым, Къэбэр-
дейр зэзгъэлъэгъуащ, сахуэзащ ди унэ-
къуэщхэм. Иджыри зэ Адыгэ Республикэм 
дыкърагъэблагъэри си щхьэгъусэмрэ 
сэрэ мазэкIэ дыщыIащ, Къэбэрдейми ди 
лъэ къэтхусащ. Ди гур щыIэт Хэкум, 
дыпыщIат псэкIэ. 

2011 гъэм Сирием къыщыхъуа зауэр 
къыщежьам къулыкъум сыхэтт иджыри, 
сытIысыжыным илъэситI иримыкъу къэ-
науэ. Сыхэшауэ, сыкъыщIэпхъуэжауэ къа-
щыхъуну а зэманым сыкъэкIуэжыфыну-
тэкъым. Революцэ зыщIыну яужь ихьа -
хэм уафIэкIми, диныр пцIы телъхьэпIэ 
зыщIахэм уаукIынут, уеблэмэ ахэр си ма-
шинэм, ди унэм къыщеуа къэхъуащ. Си 
щIалэхэми сатешыныхь хъуам пцIы хэлъ-
тэкъым. 2012 гъэм пенсэм сыкIуащ. Абы 
ехутылIэу сызитхьэмадэ Хасэм неблэгъат 
КъБР-м и Президентым и Администра -
цэм и УнафэщI Къэжэр Альбертрэ ДАХ-м 
и тхьэмадэ Ажахъуэ Къанщобийрэ. «Нэ-
кIуэ жыну хуейхэр ттхынущ, дадэIэпыкъу-
нущ», - щыжаIэм, Iуэхум яужь сихьащ. 

ЩIалэ нэхъыжьыр ипэ къизгъэщащ. 
Налшык дэт санаторэм щIэсащ тIэкIурэ, 
шэшэнхэр щIэкIыжу ар зэхуащIыжын хуей 
щыхъум, Имадрэ и щхьэгъусэ АфраIрэ, я 
бынищыр ящIыгъуу (щIалитIрэ зы хъы-
джэбзрэ иIэщ) здэкIуэн ямыIэу къыщи-
щIэм, Тхьэм и нэфIыр зыщыхуэн зы 
бзылъ хугъэм Севернэ хьэблэмкIэ щиIэ и 
фэтэр нэщIыр пIалъэкIэ къаритащ. Аращ 
дыкъыщыкIуэжам дызэкIуэлIар. Ма-
хуипщI нэхъыбэ дыкъызэрысыжрэ мы-
хъуауэ, «Адыгэ псалъэ» газетым къытрад-
защ  дыкъызэрыкIуэжам и хъыбар. Ар 
зэра лъагъуу Къущхьэхэ Iэмырхъан, Му-
хьэ жид, Ахьмэд, Зэкий сымэ, си щIалэм и 
телефонри къагъуэтри, нытхуеблэгъащ. 
«ЦIы хуиблыр зы фэтэр фыщIэс хъуну-
къым, Нартан унэ лей щызиIэщи, фи Iуэху 
зэтеувэху абы фыщIэс», - жиIэри, Ахьмэд 

и  лъапсэ хъарзынэм Хъадиджэ сэрэ ди-
гъэIэпхъуащ. ДыщIэсащ абы илъэситху-
кIэ, ди щIалэм и унагъуэри а пIалъэм 
фэтэрым щыпсэуащ. 

Ахъшэ тIэкIу къыздэсхьыжат сэ, абы 
къы щIэкI лъапсэ Нартан къыщысщэхуауэ 
сиIэт. Санаторэм щIэсахэм республикэм и 
Iэтащхьэу а зэманым щыта Къанокъуэ 
 Арсен сом мин 500 зырыз щаритым, сэри 
ахъшэр къысIэщIилъхьащ. Лъапсэм къа-
титIу зэтет унэм и пкъыр идгъэувэри 
 дыкъэувыIащ, адэкIэ дызэрелэжьын 
мылъку ткъуэмылъыжу. Арыншами мызэ-
мытIэу зыкъытщIэзыгъэкъуа Къущхьэ 
лъэпкъым я лIы бэлыхьхэм яфI аргуэру 
къызэкIащ. Зэхуэсхэри унафэ ящIащ: унэр 
зыхуей худогъазэри куэбжэ IункIыбзэр 
удотыж. Апхуэдэуи ящIащ. Дыщыжей 
пэшым щIэта унэлъащIэр зэрыщыту къы-
дитщ Ахьмэди, ди унэм дыкъэкIуэжащ. 
ЩIалэри хуэмурэ къэIэпхъуэжауэ, иджы 
дытхъэжу зы пщIантIэм дыдэсщ. Къуажэ 
псэукIэми мыIейуэ дыхэгъуэзащ, хадэ 
дощIэ, жыг 50 хуэдиз дгъэтIысауэ абыхэ-
ми пхъэщхьэмыщхьэхэр къапокIэ. 

- Уи щIалэ етIуанэм, уи хъыджэбзым 
сыт я натIэ, Надим?

- Хъыджэбзыр, Аридж, унагъуэу Кана-
дэм щопсэу, хъыджэбзитI иIэщ. ЩIалэ нэ-
хъыщIэр, Ияд, Налшык щезгъаджэри, ди-
зайнеру Сауд Хьэрыпым щылэжьащ. И 
щыкъу адэри абы щылажьэурэ фэтэр 
зэригъэпэщати, сабий ахъшэ сом мин 
500-р халъхьэри нэхъ ин ящIауэ Налшык 
дэсщ, щIалищ иIэщ. ЖыпIэнурамэ, псори 
хъарзынэщ, мэлажьэ мэшхэжхэ. Сабий-
хэм я ехъулIэныгъэм сыщогуфIыкI. Хэт 
студентщ, хэти школакIуэщ, я нэхъ цIыкIу-
ри еджэныгъэм хозагъэ. ПолитикэмкIэ 
классым щIэс си къуэрылъхухэм хуабжьу 
къадоIэпыкъу бзиплI уэрсэру зэращIэр, 
куэдым гу къылъатэу апхуэдэщи, щIемы-
гъуэжхэмэ ди насыпщ. 

- Хэкум укъызэрыкIуэжам ущыхущIе-
гъуэжа къэхъуа, Надим?

- Хьэуэ. «УздэкIуам ущымызагъэмэ, 
Тхьэм уи унэ уимыхьыж», жиIэу псэлъафэ 
къыддогъуэгурыкIуэ дэ. Сэ къызэджащ 
Тыркум щыпсэу си Iыхьлыхэр, си анэ-
къилъху хэм Америкэм тIэу-щэ сашащ, са-
гъэхьэщIащ, сыщыпсэуну сыкIуэну къыс-
хуагъэлъэгъуащ. Здакъым. Я гъащIэм, ду-
ней тетыкIэм зыри хъуэпсэгъуэ хэлъкъым, 
си бын ябыхэм яхэсшэнкIи Iэмал иIэтэ-
къым.

Сирием щыдиIэ унэхэр тщакъым, ди 
благъэ, цIыхугъэ гуэрхэр щIэдгъэтIыс-
хьауэ кIэлъоплъ. Хабзэ зыщемыкIуэж 
къэралым мыхъумыщIэ Iэджэ къыщохъу, 
сызиIэтащхьэу щыта районым щызиIэ 
унэр иубыдат дзэм хэт гуэрым, уеблэмэ 
ищэну зигъэхьэзырауэ хъыбар къызагъа-
щIэри сыкIуащ. Си цIыхугъэхэр къэзгъэ-
сэбэпри, ерагъкIэ щIэдгъэкIыжащ зи лъэ-
дакъэр фIэзыгъэнауэ ар тIысыпIэ зыщIа, 
Iэщэхэр щызыхъумэ лIы «бэлыхьыр». 

- Дауэ къыфIущIа, къыфпекIуэкIрэ 
нартандэсхэр? 

- Гуапэу къытIущIащ. Ди цIэ фIыкIэ жаIэ, 
дэри дахуэгуапэщ. Къапщтэмэ, Залинэ, 
къэкIуэжахэм хьэбыршыбыр, мыхъумы-
щIэ къазэрыхэмыкIам хуабжьу сыщогу-
фIыкI. Я Iуэху ящIэ, я бын япI. «КъэмыкIуэ-
жащэрэт, бэлыхь къытхуахьащ», - зыху-
жедмыгъэIэу лъэпкъым дыхэзэгъэжащи, 
си гуапэ мэхъу. Сэбэпышхуэ къытхуэ-
хъуащ дызыщIапIыкIа адыгэ хабзэр, 
цIыхугъэр, муслъымэныгъэр. Зыми и жа-
гъуэ сщIыну сыхуейкъым, ауэ «мыхэр мы-
адыгащэрэт» жытIэу зыгуэрхэми дахуозэ, 
адыгэм ди напэр трахыу, ауэ абыхэм за-
щыдохъумэ. 

- Сыт нэхъ утезыгъэур, уи гур къыдэ-
зышейр, Надим? 

- Пщэдджыжьым жьыуэ сыкъыщIэкIрэ 
кофе тIэкIу сефэурэ ди хьэуа къабзэр 
щызэжьэдэсшэкIэ, ди къурш, бгы дахэхэм 
сащыIуплъэкIэ, къасщIэу си къарум къы-
хохъуэ. Ар, фи фIэщ фщIы, псалъэ дахэ 
жыIэ къудейкъым. Иджыри сэ куэд щIауэ, 
сызэрыщIалэ дыдэрэ, усэ сотх. Адыгэбзэ 
алфавитыр щызмыщIэм хьэрып хьэрф-
хэмкIэ си гупсысэр тхылъымпIэм нэс-
хьэсырт.1980 гъэм стха усэм мыпхуэдэ са-
тырхэр хэтт: 

Здэнут сэ схьатэм нэщIу си гъащIэр, 
Здэнут згъэщIатэм гъащIэу къэнахэр,
Си псэр игъэнщIу псэуныгъэ IэфIхэм,
Кавказ, уи къуршхэм сыщыпсэуатэм.
Зэман дэкIауэ, Къэбэрдейм сыкъэкIуэ-

жауэ стха усэм щыжызоIэ: 
Уи адэжь Хэкур бгъуэтыжыным
Сыт нэхъ гуапэ дунейм тет?!
Хэхэс гъащIэм и дыджыгъэр
Сыту гуауэт, сыту Iейт. 
Адыгэ усакIуэхэм, псалъэм папщIэ, 

ЩоджэнцIыкIу Алий, КIыщокъуэ Алим, 
Балъкъэр Фоусэт, нэгъуэщIхэми я Iэда-
къэщIэкIхэр хьэрыпыбзэкIэ зэздзэкIауэ 
сиIэщ. Сыхуейщ ахэр зы тхылъу Сирием 
къыщыдэзгъэкIыну. 

- Ди цIыхухэм сыткIэ захуэбгъэзэнт? 
- Адыгэ хабзэр, адыгагъэр, цIыхугъэр, 

диныр зэшэлIамэ фIыт. Сыт хуэдэ Iуэху -
ми и егъэлеяращ Iейри, Iейм щыхъума 
 хъун лъэпкъ Тхьэм дищI. Нэхъыщхьэра-
щи, фы къэзылъхуамрэ къывдалъхуа-
хэмрэ пщIэ яхуэфщI, фызэрыIыгъ, фы-
къы зы хэ кIар вгъэлъапIэ, фи Хэкур фIыуэ 
флъагъу. 

ИСТЭПАН  Залинэ. 

Адыгэр  зыгъэгушхуэф  щIалэщIэ

лы зыбзэр уэрсэру зригъэщIащ. 
Сабий творчествэмкIэ республи-
кэ унэм уэрэд жыIэнымрэ шы-
кIэпшынэ еуэнымкIэ щыIэ гуп-

жьейхэм екIуалIэу щытащ. Ар я 
гъэсэнщ Къэбэрдей-Балъкъэр, 
Ингуш республикэхэм щIыхь зиIэ 
я артисткэ, Кавказ Ищхъэрэм 
 ГъуазджэхэмкIэ и къэрал инс-
титутым Щэнхабзэмрэ гъуаз-
джэмкIэ и колледжым и къуда-
мэм и унафэщI Даур Иринэ, Са-
бий творчествэмкIэ республикэ 
унэм ныбжьыщIэхэр шыкIэ пшы-
нэм щыхуэзыгъасэ Шэджы-
хьэщIэ Зуриет, уэрэджыIакIуэ 
цIэрыIуэ Джэдгъэф Хъусен. 

Хьэзем илъэситI къудей хъууэ 
арат и адэм и жып телефоным 
хьэрыпыбзэкIэ тет уэрэдыр щыз-
ригъэщIам. Курыт еджапIэм 
 щIэсу «Смуглянка», Тут Заур 
 игъэзащIэ «Адыги на земле моей 
живут» уэрэдхэр зригъэщIащ. 
Псом хуэмыдэу фIыуэ илъагъу-
хэм ящыщщ Къущхьэ Догъэн 
 игъэзащIэ адыгэ уэрэдхэр. Си-
рием къикIыжа Джуди и гъусэу 
Благовещенкэ къуажэм къикIыу-
рэ тхьэмахуэм зэ Налшык къа-
кIуэрт, Сабий творчествэмкIэ 
республикэ унэм. 

«Смуглянка» уэрэдыр Хьэзем 

игъэзащIэу Интернетым къыщ-
ралъхьам, видеор цIыху ми-
нищым нэблагъэм ягу дыхьэри, 
Iэ щIадзащ икIи абы цIэрыIуэ 
ирихъуащ. Апхуэдэу «Си бзэ» 
проектым и гъэлъэгъуэныгъэ 
пшы хьым уэрэджыIакIуэ ныб-
жьыщIэр ирагъэблэгъащ. Къэ-
бэрдей-Балъкъэр, Къэрэшей-
Шэрджэс, Адыгэ, Ингуш рес-
публикэхэм я цIыхубэ артист 
Нэхущ Чэрим игъэзащIэ «Си да-
хэ», «Две души» уэрэдхэр абы 
зэрыщыжиIами куэдым я гур хи-
гъэхъуащ. Хьэземхэ я унагъуэм 
щыхьэщIа Нэхущым гу лъитат 
щIалэ цIыкIум удэлажьэурэ и 
зэфIэкIхэм зебгъэужьмэ, уэрэд-
жыIакIуэ Iэзэ къызэрыхэкIынум.

Сирием къиIэпхъукIыжауэ Уэ-
тей Хьэзем пашэ щыхъуащ Ду-
нейпсо Арт комитетым и вице-
президент Бейтыгъуэн Iэуес къэ-
факIуэхэмрэ уэрэд жы Iа кIуэ хэм-
рэ папщIэ къызэригъэпэща 
«Созвездие дружбы» III дунейпсо 
зэхьэзэхуэм, «Си дахащэ» 
уэрэдыр зэригъэзэщIамкIэ. 
ЦIыху 500-м щIигъу зыхэта зэ-

пеуэм ущытекIуэныр, дауи, ехъу-
лIэныгъэфIщ. Хьэзем зэхьэ-
зэхуэм и щIыхь тхылъымрэ ме-
далымрэ къыхуагъэфэщащ. 
«Жьэгу» жылагъуэ зэгухьэны-
гъэм къыбгъэдэкIыу саугъэт 
 лъапIи тыгъэ хуащIащ. Сочэ, 
Владикавказ, Налшык къалэхэм 
щекIуэкIа дунейпсо зэ пеуэхэми 
къызэрыщыхэжаныкIам щIыхь 
тхылъ, медаль пщIы бжыгъэхэр 
къыпэкIуащ. Зыщыпсэу Благове-
щенкэ къуажэм дэсхэр, зыщыщ 
адыгэ лъэпкъыр щIалэм и 
зэфIэкIхэм ирогушхуэ. 

И ныбжьым емылъытауэ, Уэ-
тейр куэдым зэрыхуэжыджэрыр, 
куэдым зэрызрипщытыр, Iуэху-
щIэхэм зэрытегушхуэр, и щIэны-
гъэмрэ и зэфIэкIымрэ зэрыхи-
гъахъуэр гуапэщ. И адэ Амиррэ и 
анэ Хидаятрэ сыт щыгъуи я 
 щIалэм и дэIэпыкъуэгъущ. Курыт 
еджапIэ нэужьым Гъуазджэхэм-
кIэ Кавказ Ищхъэрэ къэрал 
 институтым щIэтIысхьэну и му-
радщи, Тхьэм къригъэхъулIэ!

ТЕКIУЖЬ  Заретэ. 

Надим и анэ Мунирэ (ТIыкIуухэ 
япхъущ) и къуэхэмрэ и къуэ-
рылъху хэмрэ яхэсщ. 2005 гъэ

«УичIыгужъ
фэдэ хъун щыIэп»

 Адыгэхэу Темыр Кавказымрэ Урысыемрэ ащыпсэухэрэм 
ягъэпшагъэмэ, IэкIыб къэралыгъохэм арысыр фэдэ пчъагъэкIэ 
зэрэнахьыбэр хэткIи шъэфэп. Я XIX-рэ лIэшIэгъум иятIонэрэ 
кIэлъэныкъо щыIэгъэ Кавказ заом, псыикIыжьым илъэхъан, 
зэо ужым адыгэхэр зэрэдунаеу ащитэкъухьагъэ хъугъэх. IэкIыб 
къэралыгъо зэфэшъхьафхэм ахэр ащэпсэух, нэмыкIыбзэ 
зыIулъ , нэмыкI культурэрэ щыIакIэрэ зиIэ лъэпкъхэм ахэсых, 
ахэм ахэткIухьажьынхэм ищынагъуи ашъхьарыт. Лъэпкъым 
къырыкIощтым ыгъэгумэкIхэзэ, хэхэс щыIакIэ зиIэ хъугъэхэр 
а пэ рэ мафэхэм къащегъэжьагъэу ячIыгужъ къагъэзэжьынэу 
Iизын къаратыным лъэшэу кIэхъопсхэу щытыгъэх.

АДЫГЭМЭ тарихъ гъогу къин къызэракIугъэм, хьазабышхо зэра-
щэчыгъэм, ямышIыкIэ культурэ бай зэряIэм джэнджэш хэлъэп. 
Илъэс мин пчъагъэмэ къакIоцI апсэ ячIыопс хэтIагъэу адыгэ 
лъэпкъхэр Темыр-КъохьэпIэ Кавказым щыпсэугъэх. ЛIэшIэгъум 
къехъурэ кIогъэ лъыгъэчъэ заом илъэхъан адыгэхэр псым 
зекIыжьхэми, ахэм ыкIи Хэкужъым ишъхьафитныгъэ фэбанэхэзэ 
фэхыгъэхэм апсэ къушъхьалъэхэм къахэнагъ. Хэхэс адыгэмэ ячIы-
гужъ къагъэзэжьынэу, ячIыопс дахэ къыуцухьэхэу псэунхэу кIэ-
хъопсыщтыгъэх.

1998-рэ илъэсым, шышъхьэIум и 1-м IэкIыбым къикIыжьырэ 
адыгэ мэ Кавказым апэрэ лъэбэкъухэр къадзыжьыгъ, ыкIи Хэкум 
къэзыгъэзэжьыгъэхэм я Мафэу хагъэунэфыкIы. 

«Сыд фэдэ чIыпIэ укIуагъэми ущыхьакI, уичIыгужъ фэдэ хъун 
щыIэп», - еIо  Саузар Али. Ащ  илъэс 55-рэ ыныбжь. 

- 2012-рэ илъэсым Сирием икъалэу Дамаск километрэ 15-кIэ 
пэчыжьэу адыгэ чылэу Мардж СултIан  тыкъикIыжьи, сиунагъо си-
гъусэу, къуаджэу Кощхьаблэ тыкъэкIожьи илъэсищэ тыщыпсэугъ. 
Ащ ыуж Мыекъуапэ зыкъэдгъэзэжьыгъ. Сишъхьэгъусэу Мишэ Мус-
тафа цашIэу мэлажьэ, сикIэлэ нахьыжъэу Щамилэ программистэу 
колледжым щеджэ. Ар пщынау, «Мыекъуапэ инэфылъэхэм» къа-
щэшъо.  Сипшъашъэу Сашэрэ кIэлэ нахьыкIэу Бибэрсрэ яблэнэрэ 
классым исых, дэгъоу еджэх. Сипшъашъэ IапэIас - махъэ, мадэ, 
адыгэ тхыпхъэм техыгъэу дышъэ хэдыкIыныр икIас ыкIи щыгъы-
жъыем хэшIыкIыгъэ Iэлъынхэр, пшъэрылъынхэр ешIы. Бибэрс хьи-
сапым куоу пылъ, бизнесмен хъу шIоигъу. Сэ сыэлектрик, ау унэе 
Iофым зестыгъ. ЩэпIэ тучан цIыкIу къызэIусхыгъэу сэлажьэ, си-
унагъо рысIыгъ. СиIоф нахь куоу лъызгъэкIотэн ыкIи сылэжьэн му-
рад сиI.

Сятэ ичIыгужъ, сиадыгэ лъэпкъэу сыкъызхэкIыгъэм икъэбар си-
цIыкIугъом щегъэжьагъэу итарихъ зэсэгъашIэ. Сисабыйхэм ат-
хьакIумэ изгъэкIырэп тилъэпкъ тарихъ идэхагъэрэ ибаиныгъэрэ. 
Сыд фэдэ чIыпIэ укIуагъэми ущыхьакI, уичIыгужъ фэдэ хъун 
щыIэп. Сирием заоу щыкIорэм ихьазаб тыкъызэрэхэкIыжьыгъэм-
кIэ сэгушIо. Мамырныгъэ дахэ зэрылъ Адыгеим сигуапэу сыщэпсэу. 
Сиунагъо зыщыпсэущт унэ сшIынэу мурад сиI.  ЕгъашIэм ташIэ-
щтыгъэм фэдэу цIыфхэр къытпэгъокIыгъэх, ащыщ тыхъужьыгъ. 

Цэй Нанси илъэс 46-рэ ыныбжь. Дамаск къикIыжьыхи, 2012-рэ 
илъэсым Адыгеим къэкIожьыгъэх. Щыгъыни, унэгъо IапIи, 
яунэхэри къызэранэкIи,  республикэм къэкIожьыгъэх. 

- Дамаск унэу дэтыр зэхамыкъутэу, псаоу къэнагъ, ащи тыщэгуш-
IукIы. Къины чIыпIэу узэсагъэр къэубгынэныр, ау шыкурэу сэ лъытэ 
тянэжъ-тятэжъхэм ячIыгу къызэрэдгъэзэжьыгъэр. IэкIыбыр 
нынэпIосэу, хэкужъыр ны папкIэу сэлъытэ.  

Сишъхьэгъусэу Сихъу Янал илъэс 60 ыныбжь, унэгъо Iэмэ-
псымэхэр ешIы, пхъэм псэуалъэхэр хишIыкIын елъэкIы, джэха-
шъом тырадзэщтхэ псэуалъэхэр ешIых. Насыпыгъэу сэлъытэ уна-
гъом ис хъулъфыгъэм ыIэшъхьитIукIэ зыгорэ ышIэн амал иIэ ыкIи 
ащ узэрыпсэун сомэ къырилэжьы хъумэ. Мы къэралыгъом ар 
къыщыддэхъугъ, титарихъ чIыгужъ тыщыпсэузэ тисабыйхэр тэпIух.

КIалэм ыцIэр Мухьамэд Нур, ащ илъэс 24-рэ ыныбжь. Адыгеим 
къызытэгъэзэжьым илъэс 12 нахь ымыныбжьэу, адыгабзэри 
урысыбзэри ымышIэу къин ылъэгъугъ, ау бзэхэр зэригъэшIэжьы-
гъэх. Колледжыр программистэу къыухыгъ, къулыкъум ащагъ, 
илъэсрэ къэти къэкIожьыгъ.  Ар джы университетым иинженернэ-
физическэ факультет ия 4-рэ курс щеджэ ыкIи колледжэу зыще-
джагъэм кIэлэегъаджэу къеджагъэхэу Iоф ешIэ. 

Пшъашъэм ыцIэр Хая, ар апшъэрэ еджапIэм  щеджэ, врач - рев-
матолог хъунэу зегъэхьазыры. Бзэхэр ыгу етыгъэу зэрегъашIэ: ин-
джылызыбзэр, французыбзэр, арапыбзэр, тыркубзэр, урысыбзэр, 
адыгабзэр, - къытфиIотагъ Нанси.

 Ежь графическэ дизайнерэу еджагъ, Дамаск щылэжьагъ, ау 
исэ нэхьаткIэ Адыгеим Iоф щишIагъэп. КъокIыпIэ лъэпкъхэм 
яIэшIу-IушIухэр ешIых, ещэх. Адыгэ шхынхэри янэ зэрэригъэшIа-
гъэу еупщэрыхьых. 

- Сиунагъо адыгэ шхыныр егъэлъапIэ, шIу елъэгъу, - къыкIегъэт-
хъы бзылъфыгъэм. - Адыгэ чIыгум сыфэраз гуфэбэныгъэ иIэу 
къызэрэтпэгъокIыгъэмкIэ. Сисабыймэ неущрэ мафэмкIэ сафэ-
гумэкIырэп, зэкъошныгъэ мамыр зэрылъ Адыгеим щэпсэух.

Лъэпшъыкъо Фатим.
Сурэтыр: унэгъо хъарзынэщхэм къахэхыгъэх.

Кавказ заом епхыгъэ хъу-
гъэ-шIэгъэ тхьамыкIагъом 
адыгэ ми нишъэ пчъагъэу хэ-
кIо дагъэхэр, егъэзыгъэкIэ 
зичIыгу гупсэ зыбгынэн фаеу 
хъу гъэхэр тыгу къэтэгъэк Iы-
жьых. Заор тятэжъ пIашъэхэм-
кIэ ушэтыпIэ къин дэдэу щы-
тыгъ. А илъэс чыжьэхэм щыIэ-
гъэ хъугъэ-шIагъэхэм апкъ 
 къикIэу адыгэ лъэпкъыр го-
щы гъэ хъугъагъэ: ащыщхэр 
ятарихъ чIыгужъ къинагъэх, 
адрэхэм егъэзыгъэ IофкIэ 
яхэ ку къабгынэн фаеу хъугъа-
гъэ…

Тхьаухъо Яхья: «Тырыраз ти-
чIыгужъ тыкъызэрифэжьыгъэм»

2010-рэ илъэсым Шам щыкIо-
гъэ граждан заом цIыф мамыр-
хэр бэу хэкIодагъэх. Мы тхьа-
мыкIагъор къызылъыIэсыгъэ-
хэм тилъэпкъэгъухэри ахэ тыгъ. 
ЯцIыфышъхьэ, ясабыйхэр, яIа-
хьыл гупсэхэр къаухъумэнхэм 
фэшI илъэс пчъагъэхэм аугъои-
гъэ мылъкур зэкIэ къычIатэ-
къушъ, Шам щыпсэухэрэм ашъ-
хьэ къырахьыжьэжьын фаеу мэ-
хъу. Мы тхьамыкIагъом адыгэ хэр 
зэ рипхыгъэх, ялъэпкъ ежь-ежьы-
рэу къаухъумэжьын зэрэфаер 
къагуригъаIуи, зэкъош респуб-
ликэхэу Адыгеим, Къэ бэртэе-
Бэлъкъарым ыкIи Къэрэщэе-
Щэрджэсым тилъэп къэгъухэр 
ащыпсэунхэу къырагъэблэгъа-
гъэх, зэрафэлъэкIэу мылъкукIэ 
IэпыIэгъу афэхъугъэх.

Егъэзыгъэ IофкIэ Шам къи-
кIыжьыхи Адыгеим къэзыгъэзэ-
жьыгъэ тилъэпкъэгъухэм къа-
лэу Мыекъуапэ имызакъоу чы-
ла гъохэр псэупIэкIэ къыхэзыхы-
гъэхэр мымакIэу ахэтых. 
Ана хьыбэу ахэр зыщыпсэухэрэ 
Афыпсыпэ къоджэ псэупIэм 
джы рэблагъэ тыщыIагъ, щы-
IэкIэ-псэукIэу яIэм зыщыдгъэ-
гъозагъ, ащыщхэм гущыIэгъу 
тафэхъугъ. Ахэр тилъэпкъэгъух, 
тичIыпIэгъух, тлъы щыщых. Тэщ 
фэдэу мэлажьэх, мэшхэжьых, 
ясабыйхэр апIух, унэгъо хъыз-
мэтым пылъых. Къуаджэу Пэ-
нэхэс урам псау ащыфыхахы-
гъэу, унэхэр афашIыгъэхэу 
Шам къикIыжьыгъэ тилъэп-
къэгъухэр щэпсэух.

Апэ иIофшIапIэ тыщыIукIагъ 
тилъэпкъэгъоу Тхьаухъо Яхья. 
Афыпсыпэ дэт псэупIэр бэджэн-
дэу къыштагъэу ар щэлажьэ. 
Къы зэрэтфиIотагъэмкIэ, исэнэ-
хьаткIэ псэолъэшI, илъэс 35-рэ 
хъугъэу пхъашIэу Iоф ешIэ, ме-
бель ешIы. Яхья къуаджэу 
Кфар-Камэ щыщ, ялIакъокIэ 
шапсыгъ. Янэ Къушъхьэхэм 
япхъу, илIакъокIэ къэбэртай. 
Мы гъэ илъэси 10 хъугъэ Ады-
геим псэупIэкIэ къызыкIуагъэр, 
апэ Афыпсыпэ щыпсэугъэх, 
джы  илъэсиплI хъугъэу Пэнэхэс 
дэсых. Яхья ишъхьэгъусэу Мы р-
зэ Динэ илIакъокIэ бжъэдыгъу, 
ятэжъ пIашъэхэр Щынджые 
щыщых, исэнэхьаткIэ кIэлэе-
гъадж. Зэшъхьэгъусэхэм пшъэ-
шъиплI зэдагъотыгъ, анахьы-
жъэу Аят унагъо ис, адрэ пшъа-
шъэхэу Исра, Асма ыкIи Сирин 
еджэныр къаухыгъэу Iоф ашIэ.

- Шам заор къызырашIылIэм 
цIыфхэр дэкIыжьыхэзэ Иорда-
нием, Ливием, нэмыкIхэми кIуа-
гъэх. Тэ тиунагъокIэ Адыгеим 
зыкъэдгъэзагъ. Апэ сшынахьы-
кIэу Юсыф сигъусэу мыщ щы-
IэкIэ-псэукIэу щыIэм зы щыд-
гъэ  гъозэнэу тыкъызэкIом, 
слъэ гъугъэр сыгу рихьыгъ ыкIи 
Пэнэхэс зыкъэзгъэзэнэу исхъу-
хьагъ. Къуаджэм дэс цIыфхэр 
нахь шъабэхэу, гукIэгъур нахь 
къя бэкIэу сахэплъагъ. Къы-
зэрэтпэгъокIыгъэхэри лъэшэу 

тыгу рихьыгъ. Сиунагъо сигъу-
сэу Пэнэхэс тыкъыщыуцугъ. 
Сянэ-сятэхэр ыкIи Юсыф Мые-
къуапэ щэпсэух. ТызыхэпсэукIын 
зыпари тимыIэу тыкъэкIуагъ. 
Тхьаегъэпсэух, дэгъоу къыд-
дэIэпыIагъэх, ыпкIэ хэмылъэу 
унэ хэр тфашIи, тачIагъэтIыс-
хьагъ.  Анахьэу къыхэзгъэщымэ 
сшIоигъу мылъкукIэ къыддеIа-
гъэхэу Шъэумэн Хьазрэтрэ Нат-
хъо  Пщымафэрэ, - къыIуагъ 
Яхья.

Тилъэпкъэгъу псэолъэшIым 
къы зэрэтфиIотагъэмкIэ, Хь. 
Шъэу мэным ахъщэ IэпыIэгъоу 
къыритыгъэмкIэ Iоф зэришIэщт 
станокыр, Iэмэ-псымэхэр къы-
щэ фыгъэх. Пхъэ цIынэр Ябло-
новскэ, пхъэ гъушъэр Красно-
дар ирайонхэм ащыщ къаре-
щых. ЗэкIэ пхъэм хэпшIыкIы-
шъун плъэкIыщтыр ыIэ къехьы. 
Ау нахьыбэу ышIыхэрэр пщэры-
хьапIэм рагъэуцохэрэ шкафыр, 
пхъэнтIэкIухэр, столхэр арых.

- Шъуиунагъо сыдыбзэкIэ 
шъу щы зэдэгущыIэра? - сеупчIы 
Яхья.

- НахьыбэрэмкIэ унагъом ты-
зэрэщызэдэгущыIэрэр ара-
пыбз. Пшъашъэхэм адыгабзэ 
къа гу рэIо, ау гущыIэхэрэп, уры-
сыб зэр нахь ашIэ. ЕджапIэм 
адыгабзэр щызэрагъашIэ нахь 
мышIэми, кIэлэцIыкIухэр на-
хьыбэрэмкIэ урысыбз зэрэгу-
щы Iэх эрэр, - джэуап къыситы-
жьыгъ Яхья.

- Сятэжъи сянэжъи арапыб-
зэр ашIэщтыгъэп, - лъегъэкIуа-
тэ ащ игущыIэ. - Унагъом адыга-
бзэкIэ тыщагъэгущыIэщтыгъэ, 
ахэм яхьатыркIэ бзэр тIулъэу 
тыкъэтэджыгъ, къытфаухъу-
магъ. Тызыщыпсэугъэ къуа-
джэ ми адыгабзэр ары зэкIэри 
зэрэщыгущыIэщтыгъэхэр.

Яхэкужъ къэкIожьхи, 
агу рэ хьат хъужьыгъэ

Пэнэхэс щыпсэурэ тилъэпкъэ-
гъухэр зытес урамым сытетэу 
сырыкIозэ, гущыIэ щхы ма-
къэхэр къызыдэIукIырэ щагум 
дэсыгъэ бзылъфыгъэхэм гу 
алъыстагъ. НэIуасэ сафэхъунэу 
сызыIохьэм ыкIи адыгэ гъэзе-
тым сыкъызэрикIыгъэр зясэIом 
гушIуагъэх, къысфэчэфхэу 
ядэжь сырагъэблэгъагъ. Ып-  
ш ъэ кIэ гущыIэгъу сызыфэхъу-
гъэ  Тхьаухъо Яхья ишъхьэгъу сэу 
Динэ хьэкIапIэ къафэкIуа гъэу 
сытефагъ ыкIи мыщ дэ жьым 
ащи нэIуасэ сы щы фэхъугъ.

 Унагъом ибысымэу Абдзэхэ 
Саран гушIубзыоу иунагъо 
икъэ бар къысфиIотагъ. Ишъ-
хьэгъусэу Ибрахьим Бибарсрэ 
ежьыррэ шъэожъыищ зэдапIу. 
Сизар илъэс 13, Ахьмэд 10 ыкIи 
анахьыкIэ цIыкIоу Джад илъэси 
5 аныбжь. ТIур гурыт еджапIэм, 
анахьыкIэр кIэлэцIыкIу Iыгъы-
пIэм макIох. Бибарс ШIэжокъо-
хэм ащыщ, илIакъокIэ къэбэр-
тай, Налщык щыщых. Ау бэшIа-
гъэу илъэкъоцIэгъухэр щыIэжь-
хэп. Ежь Бибарс гущыIэгъу 
тыфэхъунэу хъугъэп, IофшIа-
пIэм щыIагъ. Ар исэнэхьаткIэ 
сантехник, Яблоновскэм кIозэ 
Iоф щешIэ.

Саран къызэрэтфиIотагъэм-
кIэ, Шам щыIэ къуаджэу Мар-
джэсултIан яунагъокIэ дэсы-
гъэх. Заом ыпкъ къикIэу ахэм 
ашъхьэ къырахьыжьэжьын 
фаеу  хъугъэ. 2012-рэ илъэсым 
иIахьыл гупсэхэр игъусэхэу 
адыгэ чIыгужъым къагъэзэ-
жьыг ъ. Ащы гъум ишъэожъые 
на хьыжъ илъэситIурэ ныкъорэ 
ыныбжьыгъ.

- Чылэм заор къыдэхьагъэу 

ащ илъэмакъэхэр зэхэт-
хыщтыгъэ. Сипщ щэр 
къытефи уIагъэ къы-
тырищэ гъагъ. Тэри тхьа-
мыкIагъор къыднэ мы-
сыпэзэ тIуи, зэ кIэ ищыкIэ-
гъэ тхьапэхэр дгъэпсыхи 
гузэжъогъу IофкIэ Шам 
тыкъикIыжьыгъ. Сипщи сигуа-
щи тигъусэхэу Адыгеим ты-
къэкIожьыгъ. Къин тлъэгъугъэ-
ми, тичIыгужъ ты къифэ  жьы-
гъэшъ тэгушIо. Гукъау нахь мы-
шIэми, сипщ илъэситIу хъущт  
идунай зихъожьыгъэр.

Саран илIакъокIэ Цэйхэм 
ащыщ, абдзах. Адыгабзэр 
 дэ гъоу  зэригъэIорышIэрэм 
къы  хэ кIэу ащ фэгъэхьыгъэу уп-
чIэ есы мытын слъэкIыгъэп.

- ТиунагъокIэ тятэ бзэр тигъэ-
шIагъ. Шам тыщыпсэуфэ ады-
габзэр ары тызэрэгущыIэщты-
гъэр. АрапыбзэкIэ тыгущыIэнэу 
тятэ къытфидэщтыгъэп. Зэ-
шып хъуищырэ зы кIалэрэ тэхъу, 
зэкIэми адыгабзэкIэ дэгъоу тэ-
гущыIэ, - еIо Саран.

Саран икIалэхэм адыгабзэр 
еджапIэм щызэрагъашIэ нахь 
мышIэми, рыгущыIэнхэр къа-
шIокъин, урысыбзэр нахь агъэ-
федэ. Унагъом арапыбзэкIэ 
щы зэдэгущыIэх.

Саран исэнэхьаткIэ кIэлэе-
гъадж, инджылызыбзэкIэ ри-
гъэ джэнхэу диплом иI. Ау джы-
ри Iоф ришIэнэу хъугъэп, сыда 
пIомэ ипщ сымаджэу ащ ифэIо-
фашIэхэр ыгъэцэкIагъ, нэужым 
сабый къыпыфагъ ыкIи ащ 
ипIун пылъыгъ.

Бысым ныбжьыкIэр хэбзэ Iо-
фышIэ мыкIоми, унэгъо хъыз-
мэтым пылъ, хатэр елэжьы.

- Чылэ цIыкIу тызыдэсыр, рэ-
хьат, зэкIэри цIыф дэгъух, гу-
кIэгъу ахэлъ, - къеIуатэ Саран. - 
Ты щ ыпсэунэу тызэрэкIуагъэр 
лъэ шэу ягуапэ хъугъэ, къэкIох, 
къытлъэплъэх, тищыкIагъэ щы-
Iэмэ яамал къызэрихьэу тагъэ-
гъоты. Сятэ-сянэхэр, сшыпхъу 
нахьыжъ Шам къинагъэх, ахэри 
къызэрэсщэжьыщтым сыпылъ. 
Сятэ ыныбжь хэкIотагъ, Iоф фэ-
шIэжьыщтэп. Арышъ, псэупIэ 
иIэныр ары анахь шъхьаIэр. 
Сшыпхъу ишъхьэгъусэ дунаим 
ехыжьыгъ, икIэлэ нахьыжъ 
Адыгеим къэкIуагъэу Iоф щеш-
Iэ, нахьыкIэм илъэс 19 ыныбжь, 
а щи тадэжькIэ зыкъыгъэзэ-
жьынэу щыт. Мы мафэхэм сятэ 
Мыекъуапэ къэкIуагъэу щыI. 
Адрэ сшыпхъухэр Тыркуем ыкIи 
Германием ащэпсэух.

Саран игуащэу Хьасанэ Ба-
диIа тизэдэгущыIэгъу игуапэу 
къыхэлэжьагъ. Ащ илIакъо Хьа-
тикъуае щыщ, илъэс 80  ыныбжь.  
- Илъэс пчъагъэм уугъоигъэ 
мылъкур къыч Iэптэкъуни, 
пшъхьэ къепхьыжьэжьыныр 
хэткIи къины. «Бынхэр орэпса-
уи, тимыIэр дгъотыжьыщт» тIуи, 
джаущтэу Адыгеим псэупIэкIэ 
тыкъэкIожьынэу хъугъэ. «Тихэку 
тыкъэкIожьыгъ» тIуи, тыгу 
рэхьатыжьыгъ. Мэшэлахьэу унэ 
тфашIи тычIагъэтIысхьагъэу, 
рэхьатэу тыщэпсэу. ЗэкIэри 
тхьаегъэпсэух, лъэшэу тафэраз, 
зыпари къатенагъэп. Къо джэ-
дэсхэри дэгъоу къытпэгъокIы-
гъэх, тыгу къаIэтыгъ. Сишъхьэ-
гъусэ сиIэжьэп, илъэсрэ ныкъо-
рэ хъугъэ идунай зихъожьы-
гъэр.

- АдыкIэ щыIэкIэ-псэукIэу щы-
шъуиIагъэр тIэкIу нэмы кIыгъ, 
сыдэущтэу мыщ шъуесагъа? - 
сяупчIы бысымхэм.

- «Тесэжьыгъ» - мэщхых игуа-
щи иныси зэдырагъаштэу.

- Синысэ ыIэ зэкIэ къехьы, - 
лъегъэкIуатэ игущыIэ ныом. - 
КIалэмрэ нысэмрэ зэгъусэхэу 
унэгъо фэIо-фашIэхэр агъэца-
кIэх, хатэр зэдалэжьы, хэтэрыкI-
хэр къагъэкIых. Адрэ сикIалэу 
Албанием щыIэм пшъэшъи-
тIурэ зы кIалэрэ иI. Сэ пшъашъэ 
симыIэми, нысэ дэгъухэр си-
насып къыхьыгъ, ахэр сипшъа-
шъэм фэдэх. Ежьхэри къыс-
фэдэгъух, тызэгурэIо, Тхьэм 
сыфэраз.

КIАРЭ Фатим.

Тилъэпкъэгъух, тичIыпIэгъух, 
тлъы щыщых

Адыгей

1998 гъэм къыщыщIэдзауэ шыщхьэIум и 1-м адыгэхэм догъэ-
лъапIэ зи Хэку къэзыгъэзэжахэм я махуэр. А илъэсрат Косовэ 
къыщыхъея зауэм зэхэзехуэн ищIа ди лъэпкъэгъухэр Адыгэ 
 Республикэм, я адэжь Хэкум, къыщашэжауэ щытар.

НОБЭ хамэщI къиIэпхъукIыжу зи хэку-анэр зыгъуэтыжа ди 
 къуэшхэмрэ ди шыпхъухэмрэ Къэбэрдей-Балъкъэрым, Адыгейм, 
Къэрэшей-Шэрджэсым щопсэу. 

Махуэшхуэм и къежьапIэр гуфIэгъуэкIэ мыгъэнщIами, лъэпкъыр 
зэрыубыдыжыным, зэхыхьэжыным ар япэ лъэбакъуэ хуэхъуащ. 

Ди щIэджыкIакIуэхэм мызэ-мытIэу я гугъу фхуэтщIащ ди хэгъуэ-
гум къэзыгъэзэжауэ щыпсэу унагъуэ зыбжанэм. Арами, зэманыр 
макIуэ, куэдым зехъуэж. Абы къыхэкIыу, ди лъэпкъэгъухэм я щыIэ-
кIэ-псэукIэм зэхъуэкIыныгъэу яIэм фыщыдгъэгъуазэмэ, тфIэигъуэт. 
Хэт ищIэрэ, хэкурысу къэхъуахэм ящыщ гуэрым и гур къэкIуэжахэм 
нэхъри ехуэбылIэн е абыхэм къащхьэпэн мурадыфI гуэр игу 
къыхуэкIынри хэлъщ…

Нобэ зи гугъу фхуэтщIыну унагъуэм Щам (Сирие) ибгына нэужь, 
гъуэгуанэ кIыхь къызэринэкIащ, ди щIыналъэм къыщетIысэхыжын 
ипэ. Псом япэ ахэр Ставрополь (Шэткъалэ) къэIэпхъуат. Иужьым 
 АбхъазымкIэ яунэтIри, абдеж къэралым и паспорти къыщратат, 
арщхьэкIэ унагъуэр абы щемытIысэхыу Черкесск къэкIуэжащ. Бэ-
джэнду къащта унэм щIат уасэр къатехьэлъэ щыхъум, Хьэгъунды-
къуей къуажэм Iэпхъуащ. Зи гугъу тщIыр Бэлыкъуэхэ я унагъуэращ, 
ахэр хьэтыкъуей лIакъуэщ. 

- Къалэ е къуажэ иIэкъым, дэнэ дыдэсами, мыр ди Хэкужьщ. Мыб-
деж дызыщIэс хъуну унэ зэрыщыIэр Аргун Олег къыджиIэри, ды-
къригъэблэгъащ. Ди гум къыдыхьащ Хьэгъундыкъуей жыла гъуэр, - 
жеIэ унагъуэм я нэхъыщIэ Бусейнэ.

Мы унагъуэм щыщу псэлъэгъу тщIа Бусейнэ илъэс 23-рэ зи ныбжь 
пщащэ нэфIэгуфIэщ. ЗанщIэу гу зылъыптэращи, ар зэпIэзэрытщ. 
Пщащэм и Iыхьлыхэм ящIыгъуу, Хьэлэб (Алеппэ) къалэр щабгы -
нам, и ныбжьыр илъэс 16 хъуа къудейт. Ахэр ди щIыналъэм 
къыщыхутэн ипэкIэ нэщIэбжьэ куэд я нэгу щIэкIащ. 

- Пэжщ, абдеж псори щыхыфIэбдзэу гъуэгу утехьэныр гугъут. Ауэ 
дыкъыздэщыхутар жэнэтщ, мыр ди хэкущ, мыбдеж мамырщ, - жеIэ 
Бусейнэ. 

Сирием щызэхаубла зауэм адыгэхэм ящыщ куэди хэкIуэдащ. Ауэ, 
Бэлыкъуэхэ Тхьэм къихъумэри, узыншэу мафIэ лыгъэм я щхьэр 
 къыхахыфащ. 

Къыхэгъэщыпхъэщ, хьэрып унэцIэкIэ щатхым, Бэлыкъуэхэ я 
адэшхуэ Мустэфа и цIэр къызэращтар. 

Бусейнэ Хьэгъундыкъуей къуажэм и курыт еджапIэм и ебгъуанэ 
классыр къызэрыщиухрэ, Хьэбэз дэт цехым щолажьэ. Пщащэм и 
 гъусэщ и анэ Хьудэ, и дэлъху Мэхьмуд, я нысэ Iэят. Ахэр къуажэм 
къызэрыкIуэжрэ зыщIэс унэм пщIэ щIамыту щагъэпсэу. Ар зи фIы-
щIэри, ищхьэкIэ къызэрыхэдгъэщауэ, зи цIыхугъэрэ псапэ щIэнкIэ 
куэдым яцIыху Аргун Олегщ. 

Бусейнэ и адэ Мухьэмэд Сирием зауэр къыщымыхъей щIыкIэ 
 дунейм ехыжауэ щытащ. И дэлъху Нихьэдрэ и щхьэгъусэмрэ Голлан-
дием щыIэщ, и шыпхъу Захие унагъуэ исщ, ахэр Швецием щопсэу. 

- Мэхьмудрэ Iэятрэ къызэрытхыхьэжрэ мазэ зытIущщ зэрыхъур. 
Ахэр иджыри къэс Хьэлэб щыпсэуащ. Си анэм «къегъэблагъэ тхылъ» 
яхуищIри, къэкIуэжащ, - пещэ Бусейнэ. 

Гугъуехь здалъагъумкIэ уеупщIмэ, пщащэм жеIэ дэфтэр зэ-
гъэпэщыным лъэпощхьэпо зэрыпылъыр. 

- УщыпсэукIэ, ущыцIыхукIэ, дауи, гугъуехь куэдым ухуозэ. Ари 
 гъащIэм къыдэгъуэгурыкIуэ Iыхьэщ. Ауэ дэфтэрхэр зэдгъэпэщыныр 
хуабжьу къыттохьэлъэ. Езыхэри зэращI хабзэхэри гугъущ, икIи ахъ -
шэ куэд токIуадэ, - жеIэ абы. 

УкъытемыувыIэу хъунукъым Бусейнэ мызэ-мытIэу къызэрыхи-
гъэщам, къыздэкIуэжа хэкум щыпсэухэр цIыхуфI дыдэу жиIэу. 

- ЦIыхухэр хуабжьу къытхуэгуапэщ, гулъытэкIэ къытпыкъуокI. Сыт-
кIи зыкъытщIагъакъуэ: мылъку, хьэпшып, шхын жыпIэми. Хуабжьу 
дахуэарэзыщ. ФIыщIэ яхудощI, - жеIэ абы. 

Адыгэ къуажэхэм хабзэрэ гулъытэрэ зэрыдэлъым уегъэгуфIэ, ар 
сыт хуэдэ зауэми, гуауэми яхуэмыгъэкIуэда щытыкIэщ…

Зыми и дежкIи щэхукъым къэзыгъэзэжахэр лэжьыгъэ IуэхукIи 
 гугъу зэрехьыр. Псоми хуэмыдэу, абыкIэ зэран мэхъу урысыбзэр 
зэрамыщIэр. Ауэ Бусейнэ урысыбзэкIэ зыхуейр тыншу къыбгуре-
гъэIуэф. Пщащэ гумызагъэр къыхуахьым щыгугъыу щысынутэ-
къыми, аращ пасэу лэжьэн щIыщIидзар. Цы япхынымрэ абы пыIэ, 
щыгъын къыхэщIыкIынымрэ унагъуэр иропсэу. 

КъэкIуэжа и дэлъхумрэ и нысэмрэ лэжьыгъэкIэ я Iуэху зэрыхъунум 
дыщыщIэупщIэм, къыджиIащ: 

- Ахэр зэкIэ зыщIыпIи щылэжьэфынукъым, къэрал хабзэкIи хъу-
нукъым. Ауэ си дэлъхур Аргун Олег и жыпс заводым щылэжьэну 
 къащтэну къагъэгугъащи, хуабжьу абы дыщогуфIыкI. Си дэлъхур 
Сирием и дзэм илъэс 13-кIэ хэтащ. Ди нысэ Iэят, абы щыпсэу бзылъху-
гъэхэм я нэхъыбэм хуэдэу, унэгуащэ къалэнщ игъэзэщIар. Ауэ абы 
инджылызыбзэр фIы дыдэу ещIэри, абы ехьэлIа лэжьыгъэ гуэр 
 къигъуэтыну мэгугъэ, - жеIэ пщащэм.

ГЪУКIЭКЪУЛ  Иринэ. 

Илъэс куэд хъуащи, хабзэ-
фIым тету, Хэкум къэзыгъэзэ-
жахэм я махуэм ирихьэлIэу, 
Къэрэшей-Шэрджэс Респуб-
ликэм и Адыгэ Хасэм Iуэху да-
хэхэр къызэрегъэпэщ зи адэжь 
щIыналъэм къихьэжа ди 
лъэпкъэгъухэр къыхашэу. Абы 
и щапхъэу, иджыблагъэ Адыгэ 
Хасэм и хэщIапIэм щызэхуэ-
сащ Али-Бэрдыкъуэ, Хьэбэз 
къуажэхэр, Черкесск къалэр 
псэупIэ зыхуэхъуа, Урысейм и 
цIыху хъужу ягурэ я щхьэрэ 
адэжь щIыналъэм щызыгъэ-
тIылъыжа унагъуэ хэр. 

ГУФIЭГЪУЭ зэхыхьэм къри-
хьэлIат Хьэбэз къуажэм щып -
сэу зэIыхьлыхэу Гусокъуэхэрэ 
 Мэ хъу шхэрэ я унагъуэхэр, Али-
Бэрдыкъуэ псэупIэ щызыщIа 
Бэ лыкъуэхэ, илъэс куэд дыдэ 
 хъуауэ Черкесск къалэм щып -
сэу Лаш Джэлал сымэ…

Ди лъэпкъэгъухэм ягу къаIэ-
тыну, ахэр зыгъэгуфIэ-зыгъэ-
пIей тейхэм щIэдэIуну пшыхьым 
къекIуэлIащ республикэм къы-
щыдэкI «Черкес хэку» газетым и 
журналистхэр, редактор Аби-
докъуэ Люсанэ я пашэу: Туаршы 
Ирэ, Аслъэныкъуэ Мадинэ, Гъу-
кIэкъул Иринэ, хэгъуэгум адыгэ-
бзэмкIэ и телевиденэм и лэ жьа-
кIуэ Мамхэгъ Белэ сымэ.

Ди жагъуэ зэрыхъущи, хамэ 
къэралхэм къыщыхута ди 
лъэп къэгъухэм я адэжь Хэкум 
къагъэзэжынымкIэ щхьэусы-
гъуэ мыщ хьэпэ куэд зэран 
 хуэхъуурэ къе кIуэкIащ. Абы-
хэм яхэтщ зауэ лы гъейм къри-
хужьэу, зи уни зи жьэгуи 
гузэвэгъуэм езыгъэбгынахэр, 
дуней къэхъукъащIэ зэ хуэ-
мыдэхэм пэщIэхуахэр.

 
АУЭ мы тхыгъэмкIэ зи гугъу 

фхуэт щIыну Лаш Джэлал Хэку-
жьым къызэригъэзэжар щIэны-
гъэ лъагъуэкIэрэщ. 1990 гъэхэм 
Тыркум къикIыурэ, лъахэрысхэм 
дин Iуэхур ябгъэ дэлъхьэным, 
хьэрыпыбзэр егъэджыным ехьэ лIауэ лIыкIуэхэр 
къакIуэу щытащ. Абыхэм яхэту 1994 гъэм ди хэ-
гъуэгум къеблэгъэжащ Джэлали.

Адыгэ щIалэр фIыуэ щыгъуазэщ и лIакъуэм и 
къежьапIэм, адыгэ лъэпкъым и тхыдэм. 1890 
гъэхэм Кавказ зауэ нэужьым Адыгейм иIэпхъу-
кIахэм яхэта и адэшхуэм жиIэжу щыта хъыбархэр 
фIыуэ ещIэж. АтIэ абы щыгъуэм зы къуажэм, 
 къалэм къыдэкIахэр, зы лIакъуэм къахэкIахэр 
Тыркум дежи щызэрыгъуэтыжхэрт. Апхуэдэуи 
 Лашхэ (тыркубзэкIэ Кызылкайа) я Iыхьлыхэми зы 
защIыжри, лъабжьэ щагъэтIылъащ Тырку щIы-
налъэм. 

Лашхэ я унагъуэм зэкъуэшиблрэ зы шыпхъурэ 
къихъуащ. А псоми ящыщу Хэкум къэзыгъэзэ -
жар Джэлал и закъуэщ. Абы къыщIигъэзэжам 
сыт щхьэусыгъуэ хуэхъуами, нобэ Джэлал и Хэ-
кужьым щопсэу икIи хузэфIэкIащ зэмыплъэ-
кIыжу псэукIэр мыбдеж щиухуэну, унагъуэ щи-
щIэну. 

Тыркум щыпсэуа, дин щIэныгъэшхуэ зыб-
гъэдэлъ щIалэщIэм Хэкужьым щыпсэу и лъэп-
къэгъухэри къыхуэныкъуапэу къыщIэкIащ. Илъэс 
бжыгъэкIэ диным, хьэрыпыбзэм хуригъэджащ 
Хьэбэз, Инжыдж-КIыкIун, Ботэщей къуажэхэм 

дэс сабийхэр. 1996 гъэм, Чер-
кесск къалэм дэт Ислъам инсти-
тутыр къызэIуахыным иужь щи-
хьами, абы лъабжьэ хуэзы-
гъэтIылъахэм яхэтащ Джэлал. 
Пенсэм тIысы жыхуи и гуащIэр 
зрипхар щIалэ гъуалэм дин щIэ-
ныгъэр ябгъэ дэлъхьэнращ. 

Апхуэдэурэ илъэсхэри блэ-
лъэтащ. Нобэ Джэлал зэплъэ-
кIыжу и гъащIэ лъагъуэм щрип-
лъэжкIэ, жеIэ зыми зэрыху-
щIемыгъуэжыр. Жылагъуэм 
тыншу яхэзэгъауэ псэу Джэлал 
лъэпкъым хуипIащ бын хъар-
зынэхэр. Хьэбэз къуажэм щыщ, 
щхьэгъусэ къыхуэхъуа Хъуп сы-
рокъуэ Хьэ лимэтрэ езымрэ 

хъыджэбзрэ щIалэрэ зэдагъуэтащ. 
НафIэгуфIэу Джэлал ятопсэлъыхь абыхэм: и 

пщащэ Эминэ Тыркум ищхьэ еджапIэр - инсти-
тутыр къыщиухащ, абы щолажьэ, бзэ куэдым 
иропсалъэ, и щIалэ Сердар мы гъэм еджапIэр 
къиухащ. Гуапэ зэрытщыхъущи, Джэлал и щIа -
лэр адыгэ гъуазджэм пыщIауэ зэрыцIыкIурэ 
 къогъуэгурыкIуэ. НыбжьыщIэр шыкIэпшынэмрэ 
Iэпэпшынэмрэ хуэIэзэщ. Ди лъэпкъым къыхэкIа 
IэпщIэлъапщIэхэу Ашыбокъуэхэ Азэмэтрэ Iэсят-
рэ къызэрагъэпэща «Вагъуэбэ» Iэмэпсымэ ан-
самблым хэтщ. Апхуэдэуи, Къумыкъу Азэмэт и 
нэIэ щIэт «Салам» ансамблым къыщофэ. Джэ-
лал, шэч хэмылъу, ирогушхуэ и щIалэм и ехъу-
лIэныгъэхэм, адыгэпсэу, адыгэ щэнхабзэм пы-
щIауэ къызэрыдэкIуэтейм.

«АтIэ, Джэлал, мыр си Хэкущи, мыбдеж сы-
щып сэунщ жыпIэу уи гур щыбгъэтIылъар сыт 
щыгъуэ?» - жытIэу дыщеупщIкIэ: «Зы гушыIэ гуэр 
щыIэщ: «Дэнэ ущыщ жраIати, иджыри къэсша-
къым жиIащ». Абы нэхъей, унагъуэ щысщIаращ 
сыкъыздинэнур, жьэгуу сиIэнур», - къыджеIэ ди 
псэлъэгъум.

АСЛЪЭНЫКЪУЭ  Мадинэ.

КъШР

Гулъытэ  хуащI
Адыгэ Хасэм и тхьэмадэ Ас-

лъэнхэ Алий фIэхъус гуапэ яри-
хащ зэIущIэм кърагъэблэгъа-
хэм икIи псоми ягу къигъэкIы-
жащ шыщхьэIум и 1-м адыгэхэм 
я дежкIэ мыхьэнэшхуэ зэриIэр. 

- Хуабжьу ди гуапэщ фи адэжь 
Хэку зэрывгъуэтыжар, фыгу-
фIэу, фыгушхуэу фыкъызэрыт-
хыхьэр. Ди лъэпкъым щыщ дэт-
хэнэми хузэфIэкI ещIэ фи 
щыIэкIэ-псэукIэр ефIэкIуэным, 
фызыхуей вгъуэтыным теухуа-
уэ. Дызэкъуэтщ, дызэдоIэпы-
къужри, Iуэхухэми лъэпощхьэ-
похэми даполъэщ. Пэжщ, а лъэ-
ныкъуэхэмкIэ Адыгэ Хасэм и 
пщэ рылъыр нэхъыбэщи, зэд-
мыгъэтIылъэкIыу, IэщIыб ды-
мы щIу къытхуэкIуэжахэм я 
Iуэху хэр ди нэIэм щIэдгъэтщ, 
дытолажьэ, догъэкIуатэ. Фы-
къыздекIуэлIэжа адэжь жьэгум 
фыщытыншыным дэтхэнэри гу 
зэIухакIэ дыхущIокъу, - къыхи-
гъэщащ Алий.

КъинэмыщIауэ, Хасэм и тхьэ-
мадэр къытеувыIащ Къэрэшей-
Шэрджэсыр псэупIэ зыхуэхъуа 
ди лъэпкъэгъухэм, зэман зэхуэ-
мыдэхэм Щамым къикIыжа 
уна гъуэ къэс зэралъыкъуэкIым, 
зыхуей зэрыхуагъазэм, зэра дэ-
Iэпыкъум, цIыху къэс зытегу зэ-
выхь елъытауэ гулъытэ зэры-
хуащIым. И гуапэу къыхигъэ-

щащ нобэ Къэрэшей-Шэрджэс 
Республикэм щетIысэха ди 
лъэпкъэгъуу хъуам, ахэр цIыху 
35-м зэрынохьэсри, Урысейм и 
цIыху зэрыхъуам щыхьэт техъуэ 
дэфтэр зэраIэр, я бынхэри зы-
щеджэнухэмкIэ къызэрызэра-
гъэпэщыр. 

Хасэм и тхьэмадэм гу лъитащ 
гъэ псом и кIыхьагъкIэ ди лъэп-
къэгъухэр я нэIэм щIамыгъэкI-
ми, Хэкум къэзыгъэзэжам и 
 махуэм нэхъри нэхъ гулъытэ хэ-
ха абыхэм зэрырагъэгъуэтым. 
АтIэ, ахэр къызэхуашэс, я щы Iэ-
кIэ-псэукIэм зыщагъэгъуазэ, 
зытегузэвыхьхэм щIоупщIэ, ягу 
зэIухауэ зэдоуэршэрхэ. 

- Хэкум къэзыгъэзэжауэ нобэ 
мы зэIущIэм къеблэгъахэми 
къэ мыкIуэфа адрей ди къуэш-
шыпхъухэми яхуэдгъэхьэзыра 
саугъэт гуапэ диIэщ. Пщы хьэщ-
хьэ Черкесск къалэм и амфи-
театрым концерт щызытыну, 
адыгэм къытхэкIа музыкант 
цIэрыIуэ ЛIыбзу Аслъэн Хасэм 
фызэрыщызэхуэтшэсынур къы-
щищIэм, цIыху къэс билет тыгъэ 
къыфхуищIащ, - и гуапэу 
къыщIигъуащ Алий.

Къапщтэмэ, пшыхьым къра-
гъэблэгъа ди лъэпкъэгъухэм 
фIыщIэ хуащIащ Хасэм и Сове-
тым хэтхэм ящыщу АфIэунэ 
Исмэхьил, Лъыс Розэ, Жэгуэтэн 
Руслан, Абидокъуэ Люсанэ сы-
мэ, къищынэмыщIауэ адыгэ, 
абазэ лъэпкъхэм я къуэ щып-
къэхэу Жумай Анзоррэ Пщы-
махуэ Алийрэ, нэгъуэщIхэми. 

ЩОХЪУЖЬ  Люсанэ.

              Зауэми  гуауэми
пэщIэтыфа  унагъуэ

ЩIэныгъэ  лъагъуэм тету



ЗэхущытыкIэ дахэр
 езыгъэфIакIуэ ЩIэблэ

КъБР

Адыгэ хэку
Адыгэ хэкум и бгыщхьэр уэсылъэщ,
И лъэгур мэз Iувщ.
Псыуэ зэхэлъэдэжыр - псыхъуэшхуэщ,
И хъупIэхэр гъэ кIыхькIэ щхъуантIагъэщ.
Псыхъуэ IупщIакIэр удзыпцIэщ,
Епэр гъэгъам зэщIищтащ.
Мэз псэущхьэхэр щыкуэдщ,
И щIыгулъыр вындщ, пшэрщ.
Тепсэр егъэбагъуэ,
КIэкIам къыпыкIэр гъунэжщ.
ДУНЕЙ ЖЭНЭТЩ!

Тхьэр ди щIыналъэм фIыгъуэкIэ
                                                               хуэупсащи -
УеплъкIи зыбгъэнщIыркъым.
ФIыгъуэу щыIэр и лъабжьэу,
Ди хэкум Тхьэшхуэр хуэупсащ.
Удэплъеймэ, уафэм ущIэхъуэпсу,
Укъеплъыхмэ -
Нэм къиплъыхьыр щхъуантIагъэщ.
Хы фIыцIэм и теплъэм уетхьэкъур,
Нэм илъагъум псэр егъэтынш,
Гъуни нэзи зимыIэщ,
Абрагъуэщ. Уитхьэкъуу дахащэщ,
ПсалъэкIэ пхуэмыIуэтэнщ - 
ДУНЕЙ ЖЭНЭТЩ!

Адыгэ хэкум щыпсэукIафIэщ, щхьэхуитщ.
Адыгэм и псэр мылъку лъапIэу ехъумэ.
Хабзэм тетщ, пщIэ зыхуащI,
УнафэедаIуэщ, зи фIыр зыгъэлъапIэщ,
Зи фIыр зымыгъэпщкIущ,
Зи пщэрылъ зыгъэзэщIэжщ.
ГъэсэныгъэфIщ, гуащIэдэкIыр
                                                         ипэ изыгъэщщ,
Псори зэхуегъэхъури и Iуэху докI -
ДУНЕЙ ЖЭНЭТЩ!

Адыгэ, уи хэкум хуэупсэ, хуэусэ, хуэсакъ.
ЩыщIэныгъэншэу къуитащи, уи нэIэ тегъэт.
ЗэгъащIэ, уи фIэщ щIы,
Уи хэку налкъутыр уиIэхущ уи дунейр,
Ухэкуншэмэ, упсэншэ къабзэщ.
САКЪ! ХУЭСАКЪ!

АБАЗЭ Хьэсэн.

*   *   *
И бзийхэм сагъафIэу сесакъым Хэку дыщэм,
Хэку-анэм и жьыбгъи нэкIущхьэр къимыст…
Зигъэщхъыу Хэку-анэр къиплъакъым 

си гущэм,
Бзэрабзэу Хэку-анэр пIэ лъапи темыст.

Сэ нэкIэ згъэвакъым уи бгыжьхэм я уэси,
Сисакъым Бахъсэни Тэрчыжьи я куэщI.
КъэзмыщIэу хъыджэбзхэм 

я плъэкIэм и уаси,
Псэр хуэлIэу си лъахэм, илъэсхэр мэкIуэщI.

Сыт щхьэкIэ сигу хэщIрэ? ХамэщI сыщыпсэуми,
Сэ куэдрэ, сэ куэдрэ уи къуршхэм сопщIыхь.
Уи гъавэр бэгъуэным, щIэжьейхэм хэхъуэным
Си гуащIэр хуэсщIыну сэ сфIэфIт щхьэузыхь…

Адыгэм илъ Iэлыр щожэхри си лъынтхуэм,
Си гущIэм и мафIэ къэхъункъым щыкIуэщI.
Мы си псэ ешари, си гуауи, си гуапи
Изолъхьэ, си лъахэ, сэ нобэ уи куэщI.

ТХЬЭЗЭПЛЪ Фозий.
Къайсэр къалэ

Ди бзэр дэ ди псэщ
Лъэпкъым и щIалэу зи бзэр кIуэда,
Щхьэ мыгъуэ пщIэншэу укъагъэна?
Щхьэ уянэ-уядэу уэ узыпIахэм
Уи адыгэбзэр къыпIуамылъхьа?
Щхьэ уи лъэпкъ дыщэм и бзэр пIурачу
НэмыщI бзэ хьэхухэм уакъыхуэна?
Iэджэ щхьэ нэщIхэм нобэ къыджаIэр:
«Сыт адыгэбзэ зи гугъу къытхуэфщIыр.
Ди щIакхъуэр зейхэрщ нобэ дэ ди бзэр,
СыткIэ ди щхьэпэ анэдэлъхубзэр?»
Ар щызэхэсхым, си гур къекIуащ,
Бзэр умыщIэжмэ, хамэ ухъуащ.
ЩIыхь яхузощIыр дэ дянэ-дядэм,
Ди адыгэбзэр къытIурызылъхьахэм,
Адыгэ напэу дахэу, ди шыпхъухэ,
Фыпсэу ди нэхухэу сэтэней бынхэ.
Ди цIыкIухэм я бзэр къызэтевгъанэ,
Вагъуэплъхэр бзагуэу къытхуэвмыгъанэ,
Анэдэлъхубзэр ящымыгъупщэм,
Къытхуэфхъумащи, быныфI тхуэхъунщ.
Сабийхэу зи бзэр зыIулъ ди нэхухэр
Ди жэнэт бзущи, Iэджэ я уасэщ.
Ди бзэр дэ ди псэщ, ар зыфIэкIуэдхэр
Мы хамэ щIыпIэм лIапIэ щихуахэщ.

КЪУЩХЬЭ Надим.
Сирие, Хъышней

ГущIэгъу

Хэхэс гъащIэ еруугъэм
Зэкъуэт ищIащ ди адыгэр,
Пагэу Iумпэм щымыIэным
ЕIэт цIыхухэм я цIыхугъэр.
Псынэм псынэ щыхэлъадэм,
Псышхуэ хъуауэ зеукъуэдий.
Ди гущIэгъум гущIэгъу хэхуэм,
Дэхуэхынкъым ди лъхудий.

ЯФIЭУНЭ Абдул.
Иордание, Сыуелыхь

 

Сыхэт сэ?

Тырку щIыналъэм сыщыпсэумэ,
Си лъэпкъыцIэщ «тырку»,
ХьэрыпыщIыр лъахэ схуэхъумэ,

Сэ къысфIащ «хьэрып».
Iуэхуу щыIэм я нэхъыкIэр
Куэдрэ къызапэс.
Псалъэу щыIэм я нэхъ жагъуэр
Сэ къызадз: «Хэхэс».
Сыщыпсэуми къэрал Iэджэм,
Сэ сыхъуащ хэкуншэ.
Я дэ ди Тхьэ, Хэку зимыIэр
Сыту насыпыншэ!

*   *   *
Гъуэгуанэ жыжьэ къыспреплъэ куэдрэ,
Гъуэгуанэр, хуеймэ, куэдрэ ирекIэщI.
Си лъахэ дыщэм сыхуэзышэм нэхърэ
Нэхъ лъапIэ сэркIэ щыIэкъым нэгъуэщI.
Ар гъэгъэнщ
Бейщ си лъахэр дыгъэ бзийкIэ.
Дыгъэ бзий щыIэху,
Хъункъым лъахэр нэхъ тхьэмыщкIэ.
Ар гъэгъэнщ кIуэтэху.
Iуащхьэмахуэ зиIэтауэ
ЕщI Iэдакъэжьауэ,
Поплъэ Iуащхьэр си лъахэгъухэм
Илъэс Iэджэ хъуауэ.
Мазэ цIыкIум дыщэ бзийкIэ
Лъахэ псор щIегъанэ...
«УмыкIуэж» къызжеIэ мазэм,
Мазэм ещI гукъанэ.
Хуэзэшынкъым псэр хамэщIым,
Хьэкъыу мэхъу си фIэщ.
Хъуащ мы си гум махуэ къэскIэ
ГурыфIыгъуэ хуэщ.
Уэсэпс ткIуэпскIэ пщэдджыжьыпэм
Удз гъэгъар мэгъуэг...
Хэку дахагъэм нэху щыхункIэ
Псэ ешар щIобэг.

ИНЭМЫКЪУЭ Мулид.
Тырку, Анталие

 

ЩIыхьышхуэ пхузощI

Сэ хамэщIкъым сыкъызыхуалъхуар -
Сэ къыспоплъэ адыгэу си къуэшхэр.
ИIэт, маржэ, фIэт дамэ гуэхуар,
Ди анэшхуэм и нэпсщ дэ къыттешхэр.
Гъуэгур кIыфIым хыхьэу тфIэкIуэдам,
ДиIэр дэ зы закъуэщ гъуэгугъэлъагъуэу -
Адыгэ быдзышэу дэ тIухуам
Зэрытхуигъэнэхурщ ар лъэпкъ вагъуэу.
Хъуапсэу щытмэ псэр, имыщIэу еш,
КIуэдкъым жаIэр апхуэдэм и гъащIэр.
Гурылъ хъуаскIэм нобэ гъуэгу хреш,
МыжэщI щIыкIэ дэхуэхам и гуащIэр.
ХамэщI ныджэ щыщ лъхудий тенам.
Уэ, къуэш хабзэу, Iэр къыхубоший.
Адэжь хэкуу щIыхькIэ щIэгъэнам
Дуней псор пэжагъкIэ боущий.

СТАЩ  Издин.
Сирие, Джыуезэ

Хамэ къэралхэм щыIэ ди 
лъэпкъэгъухэмрэ Урысей Феде-
ра цэм и щIыналъэхэм щып-
сэухэмрэ я щIалэгъуалэм па-
пщIэ Налшык къалэм илъэс 
къэс къыщызэрагъэпэщ зы-
гъэп сэхупIэр къызэIуахащ. Ар 
бадзэуэгъуэм и 28-м къыщы-
щIэдзауэ шыщхьэуIум и 5 
пщIондэ лэжьэнущ. 

ТЫРКУМ, Ставрополь щIына-
лъэм, Къэрэшей-Шэрджэсым, 
Осе тие Ищхъэрэ - Аланием къи-
щы нэмыщIа, мы гъэм Херсон 
щIыналъэм къраша сабийхэми 
ди республикэм зыщрагъэгъэп-
сэхунущ. Псори зэхэту сабий 54-
рэ мэхъу, илъэс 15 - 20 ныбжьым 
иту. 

Лагерым и лэжьыгъэр «Синди-
ка» хьэщIэщым къыщызэIуахащ. 
КъБР-м лъэпкъ Iуэхухэмрэ жыла-
гъуэ проектхэмкIэ и министр КIу-
рашын Анзор жиIащ мы Iуэхур 
зэрырагъажьэрэ мы гъэм илъэ-
сипщI зэрыхъур икIи ар куэдым я 
гум дыхьауэ, Къэбэрдей-Балъ-
къэрым къэкIуэну гупыж зыщI 
щIалэгъуалэр кIуэ пэтми нэхъыбэ 
зэрыхъур. 

- Сабийхэм зедгъэгъэпсэху къу-
дей мыхъуу, щэнхабзэ-хэзыгъэ-
гъуазэ Iуэху гъэщIэгъуэнхэми 
хэдгъэтынущ. Си фIэщ мэхъу, 
псалъэм папщIэ, лъэпкъ къэ-
фэкIэхэм щыхуагъэсэну дерсхэр 
дэтхэнэми игу зэрырихьынур, 
зэрыщыIэну пIалъэм къриубы-
дэуи ахэр зэрызрагъэхъулIэфы-
нур, - къыхегъэщ министрым. - 
Ди мурад нэхъыщхьэр нэгъуэщI 
щIыналъэхэм, нэгъуэщI къэрал-
хэм щыпсэу ди щIалэгъуалэр 
зэд гъэцIыхунырщ, адэкIи зэ ры-
щIэу, зэныбжьэгъуу къэдгъэхъу-
нырщ. Ахэр ди IэпщIэлъапщIэхэм 
яхуэдгъазэ щIыкIэурэ, ди лъэпкъ 

щэнхабзэм зэрыхэдгъэгъуэзэну-
ми иужь дитынущ. Псалъэм па-
пщIэ, апхуэдэ дерсхэм ящыщщ 
арджэн зэращIыр ныбжьыщIэхэм 
зэрырагъэлъагъунур. Апхуэдэуи 
абыхэм зыщедгъэплъыхьынущ 
музейхэм. Зыгъэпсэхугъуэ зэ-
маныр зэрагъэкIуэнур щызэхэд-
гъэувэм, ипэ илъэ схэм диIа ехъу-
лIэныгъэхэр къэтлъытащ. Дыщо-
гугъ ныбжьыщIэхэм ди щIыпIэр 
ягу ды хьэну, къыщIытрагъэзэн 
щхьэу сыгъуэ ялъагъуну.

КIурашыным зэрыжиIамкIэ, 

щIа лэгъуалэм нэгузыужь Iуэху-
хэри къыхузэрагъэпэщынущ. 
Абы хэм зыщрагъэплъыхьынущ 
Iуащхьэмахуэ лъапэ, Шэджэм 
псыкъелъэхэм, Гуэл щхъуантIэ-
хэм, Налшык къалэм дэт «Сос-
рыкъуэ» IуэхущIапIэм. 

КIурашын Анзор ныбжьы щIэ-
хэр къигъэгугъащ я зыгъэпсэху-
гъуэ зэманыр хьэлэмэту, щIэщы-
гъуэу, щхьэпэу зэрагъэкIуэнум 
хущIэкъуну. «Республикэм фы-
зэрыщыIэну пIалъэр мыинми, 
цIыху зэчиифIэ куэдым фаIуд-

гъэщIэнущ, сыщогугъ а дерсхэм 
щхьэпэ гуэрхэр къыхэф хыну, 
Къэбэрдей-Балъкъэрым и тхы-
дэм теухуауи нэхъыбэ къэф-
щIэну. Мыбдеж Iэмал щывиIэ-
нущ адыгэбзэр нэхъыфIу зэв-
гъэщIэнуи», - дыщIигъуащ ми-
нист рым.

Херсон щIыналъэм къикIа 
гупым я нэхъыжь Ковалёв Дмит-
рий къыджиIащ гугъуехь къы-
хэмыкIыу Къэбэрдей-Балъкъэ-
рым къызэрысар, щIалэгъуалэм 
гукъыдэжышхуэ зэраIэр. «Ныб-

жьыщIэхэм я нэ къокI Къэбэр-
дей-Балъкъэр щIыналъэ дахэм и 
щэнхабзэри хабзэхэри зрагъэ-
щIэну, ныбжьэгъухэр мыбдеж 
къыщагъуэтыну. Ди гупым                
щIалитI ди гъусэщ нэхъ ипэкIэ 
республикэм щекIуэкIа спорт              
зэпеуэхэм хэтыну къэкIуауэ 
щытауэ. Абы щыгъуэм абыхэм 
ягъэзэ жыныр къатехьэлъат, 
апхуэдизкIэ фи щIыналъэр ягу 
дыхьати. Си гугъэмкIэ, адрейхэ-
ми ап хуэдэущ щIыналъэр къа-
зэрыщыхъунур», - жиIащ хьэ-
щIэм.

Мэздэгу къикIахэм я пашэ 
 Уэркъ Джульеттэ къыхегъэщ гъэ-
сэнхэр къишэурэ Къэбэрдей-
Балъ къэрым мызэ-мытIэу зэры-
щыIар икIи сыт щыгъуи гу 
зэрылъитэр ныбжьыщIэхэр рес-
публикэм и дахагъэм зэрыди-
хьэхым, къыт рагъэзэну зэрыщIэ-
хъуэпсым. «Нэ хъыщ хьэращи, 
лъэпкъ Iэп щIэлъапщIагъэм               
щы  хуа гъасэу зыгъэпсэхупIэм 
деж къыщызэрагъэпэщ дерсхэм 
ныбжьыщIэхэм зэфIэкI хъар-
зынэхэр къыщагъэлъагъуэ, 
уеблэмэ кIуэжа иужьи апхуэдэ 
Iуэху гуэрхэм пащэну гупыж ящI. 
Абы мыхьэ нэш хуэ иIэу къызо-
лъытэ, - жеIэ бзылъхугъэм. - Сэ 
цIыху 20 къыздэсшащ мы гъэм, 
нэхъыбэр щIалэ цIыкIущ. Шэч 
хэмылъу, мып хуэдэ Iуэхухэр 
щхьэ пэщ, зэныбжьхэр зэры-
гъэубыдынымкIи, абы хэм щIы-
налъэр фIыуэ егъэ лъагъунымкIи, 
анэдэлъхубзэм пщIэ хуе гъэ-
щIынымкIи, я къэу хьым зегъэу-
жьынымкIи, къапщ тэмэ, лъэпкъ 
зэхущытыкIэхэр егъэ фIэ кIуэ-
ным кIи».

БАГЪЭТЫР Луизэ.
Сурэтхэр  Къарей Элинэ 

трихащ.

  Ди зэхуэдэ
хъуэпсапIэт

Нухь (Чыл) Шаззия Сирием 
къиIэпхъукIыжри, Къэбэр-
дей-Балъкъэрым къекIуэлIэ-
жауэ щытащ абы зауэр къы-
щыщыхъеям щыгъуэ. И лIа-
къуэр къыщежьауэ щытащ 
Хьэтуей къуажэм. XIX лIэ-
щIыгъуэм, Урыс-Кавказ за-
уэр иуха нэужь, Хэкур зыб-
гы нэну къызыхуихуахэм 
 ящыщт къызытекIахэр.

2023 гъэм, зауэ лыгъэр 
щхьэусыгъуэ хуэхъуами, абы и 
зы хъуэпсапIэ къэхъуащ: игъа-
щIэм имылъэгъуа бгыжьхэм 
къахуэкIуэжащ. И адэри, и 
адэшхуэри псэуху щIэхъуэпсат 
а бгыхэм я напэлъагъум.

Бзылъхугъэр илъэсихкIэ 
щып сэуащ «Терек» сана-
торэм. 

ИужькIэ, фэтэр къыхуа-
щтэри, абы Iэпхъуащ. Илъэс 
92-м ит Шаззия Урысейм и 
цIыхуу щытынымкIэ и дэфтэр-
хэр зэрызэхуэмыхъум къыхэ-
кIыу, илъэс зыбжанэ хъуауэ 
Къанокъуэ Арсен абы пенсэу 
кърет сом мин 15, зыщIэс 

ЖыркIагуэ Рае Сирием къыщалъхуащ. Ар 
1988 гъэм Къэбэрдей-Балъкъэрым къакIуэри, 
КъБКъУ-м биологиемкIэ и къудамэм щIэтIыс-
хьащ. 1992 гъэм абы и адэ-анэмрэ и дэлъхумрэ 
хэкум къэIэпхъуэжащ. Рае ЭкологиемкIэ инс-
титутым пIалъэкIэ щылэжьауэ, унагъуэ ихьэри, 
щIалищ игъуэтащ. Мы зэманкIэ ар Налшык що-
псэу, бзылъхугъэхэр щагъэщIэращIэ салоным 
щолажьэ.

- СИ АДЭРИ си адэшхуэри куэд щIауэ хэкум 
къэкIуэжыну щIэхъуэпсырти, насыпыр къыдэхъу-
лIа иужь, дапхуэдизу гугъу дехьами, дгъэзэжын 
Iуэху зетхуакъым, - жеIэ абы. - Дэ дыщыпсэуа Да-
маск къалэм псори тыншу къыщыдгъуэтыфырт, 
90 гъэхэм мы къэралым псори щызэпэубыдати, 
дэри къыттехьэлъащ а лъэхъэнэр.

Си адэ ЖыркIагуэ Фатихь юрист IэщIагъэр 
иIэт, ар «Джолан лъагапIэхэр» медицинэ Iуэху-
щIапIэм и къудамэу Сирием щыIэм и унафэщIым 
и къуэдзэу лэжьащ. УсакIуэщ. АнэдэлъхубзэмкIэ 
пэщIэдзэ классхэм я тхылъхэм си адэм и усэ зыб-
жанэ итщ. Си анэ Бадихьэ бухгалтеру, егъэджа-
кIуэу лэжьащ.

Си дэлъху Тамбий Германием щопсэу. 
 КъБКъУ-м инженер-механик IэщIагъэм щыхуе-
джащ.

ДызэрыцIыкIурэ адыгэбзэ дощIэ, абы дропса-
лъэ, ауэ хэкум дыкъэкIуэжа иужькIэ, языныкъуэ 
жыIэгъуэхэмрэ псалъэхэмрэ къызгурымыIуэу 
гугъу  сехьащ, псом хуэмыдэу спектакль сы-
щеплъ хэм деж, ауэ хуэмурэ бзэри зэдгъэщIащ, 
урысыбзэри къэтщтащ.

Ди благъэ-Iыхьлыхэр псори Сирием щопсэу. 
Ди лIакъуэр щымыIэжу къэплъытэ хъунущ, си 
адэшхуэм и адэр хэкум щрахуам и закъуэт лIа-
къуэм щыщу къэнар. ЗэрыжаIэмкIэ, нэхъапэм 
Мэ рэтыкъуэ унэцIэщ зетхьэу щытар. Хэкум иIэп-
хъукIа иужь ЖыркIагуэр къащтащ армыхъу. 

Косметолог IэщIагъэм сыхуеджэжауэ, «Зо-
лотой» (Александровскэ хьэблэм) салоным сы-
щолажьэ. Си закъуэ сабийхэр спIын хуейуэ си 
пщэ къызэрыдэхуэрэ лэжьыгъэ куэд зэсхъуэ-
кIащ, ауэ гугъуехьым сыпикIуэтакъым.

Дадэ Хэятрэ абы и щхьэ-
гъусэ ЛъэнкIэпIащIэ Имам 
Му хьэмэдрэ Сирием къиIэп-
хъукIыжу хэкум къы зэры-
кIуэж рэ илъэс 15 мэхъу.

ЩIалэ нэхъыжьитIым ар-
мэм къулыкъу щащIа иужь, 
зэщхьэгъусэхэр пенсэм тIы-
сыжри хэкум къагъэзэжащ. 
Мухьэмэд адвокату, Хаят 
егъэ джакIуэу илъэс куэдкIэ 
лэ жьащ. Зэщхьэгъусэхэм 
щIа лищрэ зы хъы джэбзрэ 
яIэщ. ПлIыри уна гъуэщ, мэ-
лажьэ-мэшхэж.

Нобэ ди псэлъэгъущ угъур-
лыгъэр зи нэгум кърих бзылъ-
хугъэр.

- ЯПЭ ДЫДЭУ хэкум дыкъы-
щыкIуар 1990 гъэращ. А лъэ-
хъэнэм мы къэралыр щытыкIэ 
гугъу зэритыр, зэрыкъутэжыр, 
цIыхухэм ятелъ гугъуехьхэр 
тлъэгъуащ, ауэ дигу къинар да-
хэу къызэрытIущIарщ, гуапэу 
дызэрагъэхьэщIарщ, cи щхьэ-
гъу сэмрэ сэрэ дызэрызэ ры-
шэрэ хэкум къэ кIуэжын хъуэп-
сапIэ диIэт. Абы папщIэ ды-
лажьэрт, дыпсэут, ди бынхэр 
едгъаджэрт, анэдэлъ хубзэр ед-
гъащIэрт.

Ди сабийхэр хэкум зэрыдед-
гъэхьэхынум, ди хъуэпсапIэм 
зэрыхэтшэнум яужь дитти, шы 
фIыуэ зылъагъур хэкум ды-
кIуэжмэ къыхуэтщэхуну дгъэгу-
гъэрт, кхъуафэжьей ехъуапсэм 
адэжь щIыналъэм ар къы-
щыпэплъэу жетIэурэ къэдгъэ-
хъуащ. Апхуэдэурэ ар унагъуэм 
зэрыщыту ди зэдай хъуэпсапIэ 
хъури, дыкъэкIуэжащ. 

- Хаят, сэ зэрысщIэмкIэ, Да-
маск дэт курыт еджапIэм 
ущы лэжьащ. Сытыт зэребгъа-
джэр?

- Сирием я школхэм хъы-
джэбз хэмрэ щIалэхэмрэ зэ-
пэщ хьэ хуэу щрагъаджэм. НтIэ, 
сэ хъы джэбзхэр илъэс 18 хъуху-
кIэ Iэ щэ Iыгъыным, гъэуэным, 
цIы хум дохутыр IуэхукIэ япэ 
дэIэпыкъуныгъэ зэрыхуэпщIэ-
ным хуезгъаджэрт. ПIалъэ 
гуэркIэ Дамаск дэт курыт еджа-
пIэм и уна фэщIуи сыщытащ. 
Хуабжьу фIыуэ слъагъурт си 
IэщIагъэр, куэдрэ сигу къокI.

Налшык дыкъэIэпхъуа иужь, 
щIым щыт унэ къэтщэхури дып-
сэуну зэтедублат. Ауэ зауэм и 
зэранкIэ Сирием къэдгъэна ди 
мылъкум и ныкъуэр хисхьэри, 
ди мурад куэд къызэпиудащ. 

Ди нэхъыжьхэр къытхутеп-
сэлъыхьурэ хэкур фIыуэ дагъэ-
лъагъуащ, ауэ щыхъукIи, абы-
хэм игъащIэм ар ялъэгъуатэ-
къыми, хэкум теухуауэ я гур 
кIуэдауэ псэурт, абы зэи зыми 
къи мыгъэзэжыфыну къалъы-
тэу. ЛIэным хуэдэу ехъуапсэрт 
зэгуэр къэкIуэжу хэкужь и 
 щIыгу теувэну, ауэ дэ дыкъэ-
кIуэжын Iуэху щызетхуэкIэ я жа-
гъуэт, игъа щIэкIэ дызэры мы-
лъагъу жыну къащыхъурти. А 
псори пщIы хьэпIэм хуэдэу къы-
зэзнэкIащи, иджы загъуэ-за-
гъуэу рэ къалэ уэрамхэм сыкъы-
щы дыхьэкIэ, «Ярэби, пэжу 
пIэрэ мыр?» - жысIэурэ си фIэщ 
схуэмыщIу зызоплъыхь. 

Насыпыр цIыхум зэ иритмэ, 
Алыхьым насыпышхуэу къызи-
тащ хэкум сыкъызэришэжар. 

ДыкъыщыкIуэжам гугъу де-
мыхьауэ схужыIэнукъым, цIы-
хур зы унэм икIрэ адрейм Iэп-
хъуамэ къохьэлъэкI, дэ къэ-
ралри ди гъащIэри зэрыщыту 
тхъуэжат. 

Си адэ-анэр дунейм ехыжа 
иужьщ хэкум сыкъыщыIэпхъуэ-
жар, ауэ си дэлъху-си шып хъу-
хэр зауэ къэхъея нэужь Тыркум 
кIуащи, абыхэм я Iуэху щIагъуэ-
къым. Сирием абыхэм я Iуэху 

Гугъуехь игъэвахэр 
игу къегъэкIыж

Нэхъыщхьэр  лъэпкъыр
фIыуэ  плъагъунырщ

фIы дыдэу щызэтеухуауэ 
псэурт, ауэ зауэм и зэранкIэ 
абы хэм я гъащIэр зэхэзэрыхьа-
щи, дигу ныкъуэщ.

- Ахэр хэкум къэпшэжыну 
яужь уитакъэ?

- Сирием зауэ къыщыхъеям, 
абыхэм тырку къэралы гъуэм 
лъэщу закъыщIигъэкъуэ ну къи-
гъэгугъат, икIи закъы щIи гъэ-
къуащ, я Iуэхур кIыхь лIыхь 
зэрыхъуам и зэран къе кIыжащ 
армыхъу. Мыбдеж документхэр 
щызэфIэбгъэхьэну зэрыгу гъу-
сыгъум къыхэкIыу, къэт шэжыну 
дытегушхуатэкъым, иджы ды-
хущIогъуэж.

- Хэкум къэгъэзэжыным пы-
щIа гугъуехь псори плъэ-
гъуащ, ущыхущIегъуэжа къэ-
хъуа?

- Хэкур си гум изыхын дунейм 
теткъым. Хэкур дапщэщи 
фIыуэ слъагъуу, си гум илъу 
сыщытащ, ауэ иджы абы сы-
щыпсэуа, гугъу сыщехьа иужь, 
нэхъыфIыжу слъэгъуащ. Си 
бынхэм жаIэм сеплъыну, зэм-
зэм изоIуэкI «Сирием фы-
кIуэжынт?» жызоIэри. Игъа-
щIэм я макъ хуабжьу къызэ-
мыпсэлъа быныр къыстокIие: 
«ЖыпIэр сыт? Дэнэ дыздэкIуэ-
нур?» Ар си гуапэ мэхъу. Пэжщ, 
лэжьыгъэ, псэуныгъэ и IуэхукIэ 
ахэр гугъу йохь, ауэ хэт иджып-
сту тыншу псэур? Сэ щэхуу зы 
гурыфIыгъуэ сиIэщ: си быным 
я быныжыр хэкурысхэм къа-
хэмыщу, яхэ зэ рыхьауэ къохъу, 
дэ иджы ды хэхэскъым - дыхэ-
курысщи, лъабжьэ ддзымэ, 
дыхэкIэнущ.

- Хаят, хэкур пылъхьэншэу 
фIыуэ зэрыплъагъур къызгу-
ры Iуащ, уэ узэреплъымкIэ, сыт 
хуэдэ къару хэкум къуитыр?

- Сэ ар ныбжесIэми, къыб-
гурыIуэну си фIэщ хъуркъым, 
сыт щхьэкIэ жыпIэмэ, уэ хэкум 
укъыщалъхуащ, уи къуэпсыр 
быдэу мы щIыгум тетщи. Сэ хэ-
кум сыт щыслъагъуми сфIэда-
хэщ, сыт щысшхми сфIэIэфIщ, 
дэнэ сыкIуэми сфIэмащIэщ. 
ЗызгъэнщIыркъым хэкумкIэ. 
Сэ щIыпIэ куэдым сыщыIащ, 
да хагъ куэди слъэгъуащи, 
псыи, жыги, джаби, щIылъэ 
щхъуантIи дэни щыIэщ, ауэ а 
дахагъэр уи гум илъым щыпэ-
джэж хэкум хуэбгъадэ хъун 
бгъуэ тынукъым. Абы дэ дызэ-
ры щIэхъуэпсар зыми хуэдэж-
къым. ДынасыпыфIэщ хэкум и 
къарур зыхыдощIэри. 

- Зэщхьэгъусэхэр фымыла-
жьэу жыпIащ, сыткIэ зытев-
гъэурэ?

- Къуэрылъху-пхъурылъхухэм 
дакIэлъоплъ. Хадэ цIыкIу дыдэ 
диIэщи, си щхьэгъусэр абы що-
пэщащэ, сэ содэ. Дызэры хуейм 
хуэдэ дыдэу ди Iуэху псори 
тхузэхуэмыгъэхъуами, диIэм 
дринасыпыфIэщ.

Епсэлъар 
ИНЭРОКЪУЭ Данэщ.

Сурэтыр 
Къарей Элинэ трихащ.

фэтэрми и бэджэнд уасэр ху-
рет. Бзылъхугъэм и гуфIэгъуэ 
нэпсхэр къыщIож Къанокъуэм 
фIыщIэ псалъэхэр щыхужи-
IэкIэ. Ар йохъуэхъу фIыкIэ гу 
къылъызыта, къыдэIэпыкъуа 
псоми. «Си жьы хъугъуэм уты-
кум сыкъранакъым цIы хухэм. 
Сыту куэд сэбэп къыс хуэхъуа, 
сыту куэд къысх уэгуза вэ рэ, 
сыту куэдым фIы щIэ яхуэс-
щIрэ! Абыхэм я фIыгъэкIэ сэ 
иджы жысIэфынущ «Си унэ 
сыкъекIуэлIэжащ!». Ар куэд и 
уасэщ. Зы закъуэщ сигу щIэ-
ныкъуэжыр: тхылъ плъы жьыр 
– мы къэралым и паспортыр 
къысIэрыхьатэмэ…» - жиIат 
Ша ззия. 

Иджыблагъэ Шаззия къыIэ-
рыхьащ зыщIэхъуэпса пас-
порт плъыжьри. Зи хэкур зы-
гъуэтыжа адыгэ бзылъхугъэм 

и нэгум щIэкIа псори зэпелъы-
тыж, псэкIэ игъэвахэр игу къе-
гъэкIыж, гулъытэ къыхуэ зы-
щIахэм йохъуэхъури, жьыщ хьэ 
махуэ хъуауэ къелъытэ. 

ГЪУЭТ Синэ. 

Си щIалэ нэхъыжь Анзор КъБКъУ-р Робото-
техникэ унэтIыныгъэмкIэ къиухри, унагъуэу тIы-
сыжащ, Жэбагъырэ (курыт) абырэ Ставрополь 
щолажьэ, Алан (нэхъыщIэр) еплIанэ классым 
що джэ. Быныр балигъыпIэ зэриувэрэ гугъуехьыр 
нэхъ мащIэ хъуа хуэдэщ. 

Ауэ щыхъукIи, а гугъуехь псоми емы лъытауэ, 
хэкум сыкъызэрыкIуэжам сыхущIегъуэжакъым. 
Псом япэрауэ, щIэблэр хэкум щыппIын, абыхэм 
хабзэ-намыс яхэлъу, нэхъыжь-нэхъыщIэ ящIэу, я 
анэдэлъхубзэр яIурылъу къэтэджынымкIэ къы-
зэрымыкIуэу сэбэпышхуэщ. Бын зыгъасэ адыгэм 
дежкIэ абы нэхъыщхьэ щыIэ? Гугъу сохь жыпIэ-
ныр емыкIущ, дэнэ щIыпIи гугъущ уи бын зыхуей 
щыхуэбгъэзэну. КъищынэмыщIауэ, лъэпкъыр 
зэкъуэувэжын, и къару зэрыгъуэтыжын, зэрыу-
быдыжын хуейщ. «Мэзыр жыг зырызурэ зэ хэтщ», 
- жеIэ адыгэм, лъэпкъри аращ. Ди жагъуэ зэры-
хъунщи, куэдым къагъэзэжын ядэркъым, нэ-
гъуэщI къэралхэм, лъэпкъхэм хэзэрыхьмэ нэхъ 
къащтэ. Ар зэрыщыуагъэр гува-щIэхами къагу-
ры Iуэнущ абыхэм. 

Си бынхэм бзищ уэрсэру ящIэ (адыгэбзэ, 
урысыбзэ, хьэрыпыбзэ). Ауэ хьэрыпыбзэр зра-
гъэщIэнымкIэ сэращ хьэзыгъэзыхьар, зыгуэркIэ 
къахуэсэбэпыну сыщыгугъыу. Езыхэм: «Мамэ, дэ 
дыхьэрыпкъым, дыадыгэщ, сыт хьэрыпыбзэ 
зэрыдбгъэщIынур?» - къызжаIэрти, апхуэдэ 
гупсысэкIэ зэраIэм щэхуу сыщыгуфIыкIырт. 
Псом хуэмыдэу цIыхухъум лъэпкъыгу иIэу къэ-
гъэтэджын, лъэпкъ гупсысэм щIэпIыкIын хуейщ. 
Си бынхэр нобэ зытеувэ щIы кIапэм си адэш-
хуэмрэ си адэмрэ илъэс дапщэкIэ щIэхъуэпсами 
зыщIэр ди щхьэщыгу итырщ.

Хэкум щекIуэкI гъащIэм дыхэзэгъэн папщIэ 
къыддэIэпыкъуахэри щыIэщи, абыхэм я 
фIыщIэри згъэкIуэдыну сыхуейтэкъым. Псалъэм 
папщIэ, Къарэ Ратмир, Ефэнды Ольгэ сымэ зы-
мыцIыху ди республикэм ису къыщIэкIынкъым, 
абыхэм сэ лъэныкъуэ куэдкIэ зыкъысщIагъэ-
къуащ. 

Сэ сыхуейт хэкум адыгэ нэхъыбэм къагъэзэжы-
ну, ауэ адыгэу Сирием къикIым нэхърэ хьэрыпу 
къакIуэр нэхъыбэ хъуащ.

Хэкум къэзыгъэзэжыну щIэхъуэпс адыгэхэр те-
гушхуэну сыхуейт. Iейрэ фIырэ здэщымыIэ щыIэ-
къым, ауэ хэкум уи бын щыппIыну уасэ иIэкъым, 
а Iуэхур лъэныкъуэ куэдкIэ къэралым къыбде-
гъэпсынщIэ. Псоми упэлъэщынущ. Нэхъыщхьэр 
- Хэкур фIыуэ плъагъунырщ. Хэкум къэбгъэзэжы-
ну ухуеймэ, ар зэрыщытым хуэдэу фIыуэ плъа-
гъупхъэщ. ЩIэблэр адэкIэ хамэ къэрал щыпсэу-
мэ, хэзэрыхьыжыпэнущ.

ЩОМАХУЭ Залинэ.
Сурэтыр Къарей Элинэ трихащ.

Ди гуапэу мы тхыгъэм гъусэ худощI Рае и 
адэ ЖыркIагуэ Фэтихь и зы усэ

Анэм и макъыр

Анэм и макъыр къыщызэубзэкIэ,
КъысфIощI си хэкур къэзгъуэтыжа.
ЖызмыIэфыни анэдэлъхубзэкIэ
Къысщохъур зыри къэмынэжа. 

Анэм и макъыр къыщызэубзэкIэ,
Бзухэм я усэр сфIощI ефэгъуэкI.
ГъащIэ, зыгуэркIэ укъысхуэупсэмэ,
Анэм и макъым сыпумыгъэкI!



Редактор нэхъыщхьэ ЖЫЛАСЭ Заурбэч

Газетыр 2016 гъэм дыгъэгъазэм и 
19-м Печатым и хуитыныгъэр хъумэ-
нымкIэ Къэбэрдей-Балъкъэр щIына-
лъэ IуэхущIапIэм ПИ № ТУ07-00117-м 
щIэту ятхащ.

Зы илъэсым газетыр 156-рэ къыдокI.

ТЕЛЕФОНХЭР: редактор нэхъыщ-
хьэм, секретарым – 42-56-19; унафэщI-
редакторхэм - 40-48-54, 40-06-33;

жэ уап зыхь секретарым - 42-22-82;
секретариатым - 42-22-66

Газетым Iэ щытрадзар
сыхьэт 18.00-рщ.

«Издательство «Южный реги-
он» ООО-м щытрадзащ.

357600, Ставрополь край, Есэн-
тIыгу къалэ, Никольскэ уэрам, 
5-А

Индексыр П 5894 • Тиражыр 1.610
• Заказыр №1643

ДИ ХЭЩIАПIЭР
360030, Къэбэрдей-Балъкъэр Рес-

публикэ, Налшык къалэ, Лениным и цIэр 
зезыхьэ уэрам, 5, ебгъуанэ - епщIанэ 
къат хэр.

12+

№91 (24.529) 2023 ГЪЭМ ШЫЩХЬЭУIУМ И 1Адыгэ псалъэ8 Адыгэ макъ Черкес хэку

- Адэжь щIыналъэм ди лъэ къызэритхьэжрэ, ди къуэш-                  
шып хъу  хэр къызэрытхуэныкъуар зыхыдагъащIэ. Къэрэшей-
Шэрджэсым щыпсэу адыгэхэр мащIэщи, зэрыIыгъщ, дэри 
къытхуэгузавэу зыкъытщIагъакъуэ - ди ныбэр ныкъуэнкIэ, 
щIыIэм дисынкIэ, дэIэпыкъуэгъуншэу дыкъэнэнкIэ ды-
шынэркъым. Ауэ, адэ-анэ псоми хуэдэу, ди сабийхэм я къэ-
кIуэнум дыщIэмыгупсысуи хъуркъым, - жеIэ зэкъуэш 
Мэхъуш хэм ящыщ Хьэрун. 

… ХЬЭРУН, Хьусам, Ислъам сымэ адэжь щIыналъэм къихьэ-
жа унагъуэхэм ящыщщ, Хьэбэз къуажэм щопсэу. Нэхъыбэжи 
жытIэнщи, къуажэм дэт зы унэшхуэм щыпсэухэр зы къуэпсщ, 
къызэдалъхуахэм я къудамэщ. Пэжщ, Хьэрун илъэс куэд мэхъу 
адэжь Хэкум къызэрыIэпхъуэжрэ. Къапщтэмэ, къыдалъхуахэр 
къэзышэжари аращ.

Гусокъуэ Раджаб илъэс ипэ Урысейм къихьэжащ. Мы унагъуэр  
Рэджаб и щыкъущ, я унагъуэцIэр Мэхъушщ. Мыбыхэм я шыпхъу 
Мариями хъыджэбзитI иIэщ: Разэрэ Раерэ. 

ЗэрыжытIауэ, мы зэрылъху-зэрыпIыр Урысейм и цIыхуу 
зэрыщытым и щыхьэт дэфтэрыр яIэщ. Зэкъуэшхэм я нэхъыжь 
Хьэ рун гражданствэр 1998 гъэм къратащ. Абы бынищ иIэщ: 
Ушаб, Гушан, Барэсбий сымэ. Абыхэм я адэм зэрыжиIэмкIэ, гу-
ны  къуэгъуэ зыхилъагъуэ Iуэхур зыщ - лэжьапIэ зэрамы гъуэ тырщ.

- Ерыскъыр, щыгъыныр, унэлъащIэ хьэпшыпхэр уиIэми, пса-
лъэм папщIэ, дэфтэр Iуэху къыплъыкъуэкIамэ, республикэм и 
къалащхьэм унэсын щхьэкIэ, гъуэгу уасэ къудейми ущылъы-
хъуэн  къыпхуохуэ. Пэжщ, щIыхуэ-хьэхуэ жыпIэурэ, уи Iуэху 
богъэкIуа тэ. Ауэ а щIыхуэри улажьэу птыжын хуейкъэ?! - жеIэ 
Хьэрун.

Абы къыкIэлъыкIуэ Хьусамрэ и щхьэгъусэ Алэрэ бынитI - На-
тайрэ Яхьярэ - яIэщ. ЗэрыжытIащи, унагъуэм щIэсхэр Урысейм 
и цIыху щыхъуакIэ, къэралым цIыхухэм зэрызащIигъакъуэ Iэ-
малхэр мыбыхэми къалъос. Я бынхэр жылагъуэм хохьэ, ныб-
жьэгъухэр ягъуэтащ, яхэсыхьащ. Ауэ мыбдежи унагъуэм я нэ-
хъыжьым лэжьыгъэ хэха зэримыIэм быныр гугъу ирегъэхь.

Зэкъуэшхэм я нэхъыщIэ Исам и Iуэхури тыншкъым. 
Зэщхьэгъусэ хэм - Исамрэ Нансирэ - щIалитIрэ зы хъыджэбзрэ 
яIэщ: Му хьэмэд, Тае, Аслъэн. Мыбыхэми лэжьапIэ хэха зэрамы-
Iэм къыхэкIкIэ, къащIэува я быныр ирагъэджэнымкIэ, зыщIыпIэ 
яунэтIынымкIэ гугъу йохь.

- Гражданствэ уиIэу, улэжьэну иужь уихьамэ, урысыбзэр Iэмал 
имыIэу пщIэн хуейщ. Дэ ди Iуэхур абдеж къыщокъутэж: урысыб-
зэр тщIэркъыми, гугъу дохь, лэжьыгъэм гупсэхуу зеттыфыр-
къым. Балигъхэр дызыгъэпIейтейр зыщ - мы къэралым Iуэху 
зэрыщыпщIэну бзэр къызэрытхуэмыгъэIэрыхуэрщ. Ди насып-
щи, ди быныр абыкIэ гугъу ехьыркъым: адыгэбзэри урысыбзэри 
тыншу зрагъэщIащ, - жеIэ Исам. - Дэ япэщIыкIэ Мейкъуапэ 
дыIэпхъуат, ди дэфтэрхэр дгъэхьэзырынымкIэ абыкIэ хуабжьу 
къыщыддэIэпыкъуауэ щытащ. Тхылъхэр хьэзыр хъуати, лъэ-
пощхьэпо хэмыту Къэрэшей-Шэрджэсым гражданствэ щыт-
щIащ. Унэхэр зэгъэпэщыжыным ехьэлIауэ дылэжьащ, иужьым 
IэфIыкIэ тщIын щIэддзащ. Иджыпстуи ди IэрыщIхэм къы-
щIэупщIэмэ, яхудощI. Си щIалэхэр Налшык колледжым ще-
джащ, Адыгэ Хасэм и дэIэпыкъуныгъэкIэ общежитым псэупIэ 
къыщратри. Хъыджэбзри Черкесск къалэм кIуэурэ щIэныгъэ 
щызэригъэгъуэтащ. Ауэ ахъшэ къызыпэкIуэ лэжьыгъэ ущи-
мыIэм деж, быныр зыхуей хуэбгъэзэныр гугъу мэхъу. Мэхъуш зэ-
къуэшхэм IэщIагъэ зырыз яIэжщ, лэжьыгъэм хуэпхъэрхэщ. 
Ухуэныгъэм хуэгъэщIащи, закъыхуэзыгъазэм сыт хуэдэ Iуэхури 
нэгъэсауэ хуащIыфынущ. КъищынэмыщIауэ, щхьэж зыхуеджа 
IэщIагъи яIэжщ: Хьэрун библиотекэм щылэжьащ. Абы литера-
турэми зрепщыт, усакIуэщ, хьэрыпыбзэкIэ матхэ. Хьусамщи, уху-
акIуэщ, унэ кIуэцI къищIыкIыным хуэIэзэщ. Исам къулыкъущIэу 
лэжьащ, машинэ зэгъэпэщыжынми лэнми хуэIэкIуэлъа кIуэщ.

- Ди лъэпкъэгъухэр, дыкъэзыухъуреихь цIыхухэр я гур зэIухауэ 
къыдбгъэдэтщ. Ауэ доукIытэ ди щхьэ, ди бын нэгъэсауэ зыхуей 
зэрыхуэдмыгъэзэфым щхьэкIэ, - жаIэ зэкъуэшхэм. - Пэжыр 
жытIэнщи, ди щхьэ здедгъэзын димыIэу мы хэгъуэгум 
дыкъэкIуа къым. ТыркумкIи, Къэбэрдей-БалъкъэрымкIи, Ады-
гей РеспубликэмкIи дыкъэнэну, дыкIуэну Iэмал диIащ. Уеблэмэ 
мыбыкIэ дыкъэкIуагъащIэу, Абхъазым къипсэлъыкIри, абы да-
шэну хэтащ. Ауэ дыхуеякъым. Ди псэм къищтэу, дыхуейуэ мы 
щIыпIэм, адэжь Хэкум, дыщетIысэхащ. НэгъуэщI щIыпIэ дыху-
еплъэкIыни ди гугъэкъым. Ауэ ди сабийхэм я пщэдейращ дызы-
тешыныхьыр. Абы щхьэкIи тлъэкI къэдгъэнэнтэкъым, лэжьыгъэ 
диIэ закъуэмэ. Уи Хэку улажьэ-ушхэжу ущыпсэуным нэхъыфI 
зыри щыIэкъым. Ди гугъапIэ нэхъыщхьэхэр зэтпхри дыкъыз-
дэкIуэжа къэралращ, дызыхэтIысхьэжа ди лъэпкъэгъухэращ.

АБИДОКЪУЭ Люсанэ.

Гъэш Жаннэ КъБР-м и Лъэпкъ музейм и щIэ-
ныгъэ лэжьакIуэ нэхъ пажэхэм ящыщщ, экс-
курсоводщ, зэдзэкIакIуэщ. Ап хуэ дэуи ар 
ящыщщ, гъэунэхуныгъэхэм пхы кIыу, зи Хэку, 
зи лъапсэ зыгъуэтыжахэм. Жаннэ Сирием и 
къалащхьэ Дамаск къыщыхъуащ, япэ дыдэу 
Хэкум 1999 гъэм еджакIуэ къэкIуэжащ.                   
КъБКъУ-м инджылызыбзэмкIэ и  къудамэм 
илъэсиплIкIэ щеджауэ абы игъэзэ жын хуей 
хъуат. АрщхьэкIэ, 2011 гъэм Сирием зауэр 
къыщыхъейуэ, абы щыпсэухэр хэт Европэм-
кIэ хэт нэгъуэщI щIыпIэхэмкIэ Iэпхъуэу щы-
хуежьэм, Жаннэ тегушхуащ адыгэхэм я Хэкум 
къэ кIуэ жыпэну.

ЕтIуанэу къыщигъэзэжам, Гъэшым къиу-
хащ Москва экономикэ институтым и къуда-
мэу Налшык дэтым ЩэнхабзэмкIэ менедж-
мент и факультетыр. Хэкум къэзыгъэзэжахэм 
я махуэр къэдгъэсэбэпри, бзылъхугъэр нэхъ 
гъунэгъуу зэдгъэцIыхуащ.

- Жаннэ, Хэкум укъэмыкIуэж и пэ, адыгэхэм 
ятеухуауэ сытым ущыгъуазэт?

- Сирием щыIэ адыгэхэр нэхъ зэпэгъунэгъуурэ 
хьэблэ-хьэблэхэм дэсщ. Ди адэ-анэр зэпымыу-
уэ хущIэкъуащ ди анэдэлъхубзэр тщамыгъэгъуп-
щэнымрэ лъэпкъ хабзэхэр дагъэщIэнымрэ. 
Къэбгъэлъагъуэмэ, Дамаск щыIэ Адыгэ Хасэм 
и къэфакIуэ гупым сэ илъэс 15-кIэ сыхэтащ. 
 Къафэм къищынэмыщIа, адыгэ уэрэдхэри 
дгъэзащIэрт, спектаклхэр дгъэхьэзырырт. Ахэр 
къа лэку дыдэм ит театрым гъэмахуэ къэс 
щыдгъэлъа гъуэрт. Лъэпкъ зэмылIэужьыгъуэ-
хэм я щэнхабзэхэр утыку къыщрахьэ апхуэдэ 
пшыхь хэр махуищкIэ екIуэкIырти, абы ды-
темыпыIэу дыпэп лъэрт.

ЯпэщIыкIэ си адэ-анэм я гъусэу сыкъэкIуэжат. 
Мыбдеж си дэлъхури щеджащ. Иджыпсту си 
анэмрэ (Журтхэ япхъущ) абырэ Хьэрып Эмират 
Зэгуэтхэм щопсэу, сэ си хъыджэбзитIыр си гъу-
сэу Налшык нэхъ къэсщтащ. 

Пэжыр жысIэнщи, Хэкум, адыгэ хабзэм, 
анэдэлъхубзэм, къапщтэмэ, лъэпкъ Iуэхум нэ-
хъыбэу хуэнэхъуеиншэу щытар ди адэ тхьэмыщ-
кIэрат (Рамадант зэреджэр). Абы ди тхьэкIумэм 
иригъэкIыртэкъым: «Фи Хэку, фи хабзэ, фи бзэ 
фщIэжын хуейщ» - жиIэу. Школыр къыщы-
зухым, си дэлъхур мыбыкIэ щыIэгъэххэти, къы-
зэуп щIащ: «Хэкум ущеджэну ухуей?», - жиIэри. 
Сыщыарэзым, езыхэри си гъусэу къэкIуэжри 
щыIат. 

- Гъэшхэ щыкуэд Сирием? Унагъуэхэр фызэ-
рыщIэрэт?

- Унагъуи 150 хуэдиз щыIэу къыщIэкIынт. Сэ си 
адэр абазэхэт, Адыгейрат зыщыщыр, си анэр - 
Зухра - къэбэрдейщ. Си адэр щыпсэум лъэп-
къыр нэхъ дызэкIэлъыкIуэу щытащ, пэжыр жыс-
Iэнщи. МыбыкIи, сызэрыщыгъуазэмкIэ, Гъэш хэ 
дэсщ, ауэ дызэрыIыгъыу, фIыуэ дызэрыщIэу 
схужыIэнукъым. 

- Хэкур уи нэгу дауэ къыщIэбгъэхьэрэт? Да-
уэ ухэзэгъэжа хэкурысхэм?

- Дэтхэнэ хэхэсым и дежкIи Кавказыр жэнэт 
щIы налъэщ. Нэхъыжьхэр ди Хэкум щытеп сэ-
лъыхькIэ ар таурыхъ пэлъытэущ уи нэгу 

къызэрыщIэувэр. Пэжуи, сыкъэкIуэжа нэужь, ар 
сэ езым згъэунэхуащ. Ди щIыуэпсым хуэбгъэ-
дэн щыIэкъым. Си насып кърихьэкIри, си Iуэху-
хэр псори зэхуэхъуащ. Гугъу сехьауэ жысIэфы-
нукъым. Куэд щIэгъэкъуэн къысхуэ хъуащ.

- Уи лэжьыгъэм утезгъэпсэлъыхьынут. 
- Си анэдэлъхубзэм къищынэмыщIа, инджы-

лы зыбзэр, хьэрыпыбзэр, урысыбзэр зэрысщIэм, 
апхуэдэуи щэнхабзэм ехьэлIа IэщIагъэ зэрызэз-
гъэгъуэтар зрихьэлIэри, Къэбэрдей-Балъкъэ-
рым и Лъэпкъ музейм сыкъащтащ сыщылэжьэ-
ну. ЕтIанэгъэ илъэсипщI хъунущ абы лъандэрэ. 
Музейм къакIуэ зыплъыхьакIуэхэр ди гъэлъэ-
гъуэ ныгъэхэм хэзгъэгъуазэу, хамэ къэрал къи-
кIахэр зэдзэкIакIуэ хуеймэ садэлажьэу аращи, 
пэ жыр жыпIэмэ, IэнатIэ гугъущ, ауэ сфIэфIщ. 
Урысыбзэр зэзгъащIэу Сирием сыкIуэжауэ щы-
тати, илъэс зыбжанэкIэ ар «зэрызмыгъэлэжьам» 
къыхэкIыу, етIуанэу сыкъыщыкIуэжам мащIэу 
гугъу сехьащ. Ауэ музейм и унафэщIми лэжьа-
кIуэхэми фIыщIэ яхузощI си Iуэхур къызэрыз-
даIыгъам, сызэрытрагъэгушхуам папщIэ.

- Хамэ къэралхэм къикIа куэд къекIуалIэрэ 
музейм?

- ЗэрыфщIэжщи, Лъэпкъ музейр зыхуей хуэ-
гъэ зэным теухуауэ лэжьыгъэшхуэ екIуэкIащ. 
Абы зэманыфI текIуэдащ. Ауэ абы и пэ, псом 
хуэмыдэу гъэмахуэм ирихьэлIэу цIыху куэд 
зэпымыууэ диIащ, Швецием, Финляндием, Ки-
тайм, Японием, Тыркум, Сирием, Иорданием, 
Венгрием щыщу. Ди хьэщIэхэм музейми зы-
щаплъыхьыну яфIэфIщ, итIанэ икъукIэ куэд 
къо кIуалIэ Лъэпкъ музейм и унафэщI Накуэ Фе-
ликс иригъэкIуэкI мастер-классхэм. Апхуэдэхэм 
деж жаIэр зэдзэкIын хуей хъумэ, сэ дэIэпы-         
къуэгъу сахуохъу. ИужькIэ уз зэрыцIалэр къе-
жьэри, дауи, цIыхухэр унэм щIэсын хуей хъуауэ 
щытащ. Мы зэманым музейм и гъэтIылъыгъэ 
нэхъыщхьэ псори утыку къидгъэувэжыну ды ху-
нэсакъым, ауэ цIыху диIэщ. Псалъэм папщIэ, 
иджыблагъэ ди хьэщIащ Тайваным къикIа цIыху 
гуп. Апхуэдэуи музейм зыщедгъэплъыхьащ Си-
риемрэ Иорданиемрэ я сабийхэм ящыщу ди 
республикэм и зыгъэпсэхупIэхэм мы зэманым 
щыIэхэм, абыхэм хьэрыпыбзэкIэ сахутеп сэ-
лъыхьащ ди IуэхущIапIэм ихъумэхэм. Суданым 
къикIа зэщхьэгъусэ къыдэлъэIуащ мы тхьэма-
хуэм хьэрыпыбзэкIэ экскурсие яхуедгъэкIуэкIы-
ну. 

- Жаннэ, уи хъыджэбзхэм я гугъу къыт-
хуэпщIамэ арат. Адыгэбзэ ящIэрэ, лъэпкъ ха-
бзэхэм дахьэхрэ?

- Нэхъыжь Карлэ епщыкIузанэ классыр мы 
гъэм къиухащ, КъБКъУ-м щIэтIысхьэну и нэ 
 къокI. НэхъыщIэ Дианэ ебгъуанэ классщ. Пэжыр 
жысIэнщи, щыцIыкIум щегъэжьауэ тIуми уры-
сыбзэр нэхъ тыншу къащтащ. Зэпымыууэ сэ 
езыр адыгэбзэкIэ абыхэм сызэрепсэлъэным 
сыхущIэкъуащ, лъэпкъ хабзэхэм я мыхьэнэр 
сыт щыгъуи къагурызгъэIуэну сыхэтащ, ауэ шко-
лым нэхъыбэрэ зэрыщызэпсалъэр урысыбзэ-
рат. Анэдэлъхубзэр къагуроIуэ, ауэ ирипсалъэр-
къым. Хьэрыпыбзэмрэ урысыбзэмрэ я зэхуаку 
дэкIуэда хуэдэу жыпIэ хъунущ я анэдэлъхубзэр. 
Ауэ, гу зэрылъыстэщи, иджы нэхъ балигъ хъуа 
нэужь, ахэр нэхъ къызэупщI хъуащ лъэпкъым 
теухуауэ, ди хабзэхэм ехьэлIауэ нэхъыбэ къа-
щIэну хуейуэ. Абы сыщогуфIыкI. 

- Уи гур щыбгъэтIылъа Хэкум?
- Сирием щыпсэухэр куэду ЕвропэмкIэ щы-

кIуэм, си Iыхьлы, ныбжьэгъу гуэрхэм къызжаIат 
абыкIэ нэхъ сыщытыншыну, дэIэпыкъуныгъэ 
зэрызгъуэтынур. АрщхьэкIэ сытегушхуакъым. 
Сегупсысащ: дэ ерагъыу ди анэдэлъхубзэр тхуэ-
хъумауэ аращ, нэгъуэщI лъэпкъ аргуэру хэсшэ-
мэ, си сабийхэм я къежьапIэр (хабзэри щэнхаб-
зэри я гъусэу) яфIэкIуэдыпэнущ, жысIэри. Псо-
ри дыадыгэщ, къапщтэмэ. Ауэ щIыпIэ зэмыщ хь-
хэм укъыщыщыхъукIэ, ухуей-ухуэмейми, уи 
гуп  сысэкIэр нэгъуэщI мэхъу, щызэтемыхуэ щы-
Iэщ. Дэ хьэрып щэнхабзэм ижь мащIэу къытщIи-
хуамэ, апхуэдэ дыдэу хэкурысхэми урыс щэнха-
бзэм гулъытэ нэхъ хуащI хуэдэу щытщ. Уи 
упщIэм и жэуапыр мыращ: Хэкур си гум дыхьащ, 
цIыхухэми сесэжащ. Сирием гъащIэр щызэ-     
теувэжыпэми, сахэзэгъэжыну къысщыхъур-               
къым.

Епсэлъар
БАГЪЭТЫР Луизэщ.

Хьэрып щэнхабзэм ижь    
   къыщIихуами... КъБР

КъШР

Адэжь щIыналъэм
хуэдэ щыIэкъым


